
Налшык къалэм и «Гла-
диатор» спорт комплек-
сым дыгъэгъазэм и 24-м 
гуфIэгъуэ зэхыхьэрэ 
спорт зэхьэзэхуэрэ ще-
кIуэ кIащ. Ар теухуауэ щы-
тащ Къэбэрдей-Балъкъэ-
рым и Парламентыр 
илъэс 30 зэрырикъумрэ 
зи узыншагъэм сэкъат иIэ 
сабийхэм я республикэ 
спорт еджапIэр къызэры-
зэIуахрэ илъэсипщI мы 
гъэм зэрыхъуамрэ. 

«ГУГЪЭХЭМ я щIэдза-
пIэ» зыфIаща гуфIэгъуэ 
зэ IущIэм кърихьэлIащ 
 КъБР-м и Парламентым 
ФизкультурэмкIэ, спор-
тымрэ туризмэмкIэ и ко-
митетым и унафэщI Бэрэ-
гъун Арсен, КъБР-м и 
 Парламентым и депутат 
Ме чукаев Алихъан, Са-
бий хэмрэ ныбжьы щIэ хэм-
рэ я творчествэмкIэ унэм и 
унафэщI КIэрашэ Аксанэ, 
КъБР-м и «Олимп совет» 
Жылагъуэ зэгухьэныгъэм 
и тхьэмадэ Заруцкий 
Александр, зи узынша-
гъэм сэкъат иIэ сабийхэм я 
спорт еджапIэм и унафэщI 
Ку люшин Александр сы-
мэ, нэгъуэщIхэри. 

ГуфIэгъуэ зэхыхьэм щIи-
дзэн ипэ къихуэу Бэрэгъун 
Арсен зыхуэдгъазэри, тед-
гъэпсэлъыхьащ нобэ къра-
хьэжьа Iуэхухэм къежьапIэ 
яхуэхъуам, абы ехьэлIауэ 
яIэ мурадхэм. 

Бэрэгъуным къызэрыхи-
гъэщамкIэ, зи узыншагъэм 
сэкъат иIэ сабийхэм я 
спорт еджапIэр Къэбэр-
дей-Балъкъэрым зэры щы-
лажьэрэ илъэсипщI ири-
къуащ икIи абы щыщу 
илъэсих хъуауэ КъБР-м и 
Парламентым и нэIэ щIэт 
зэпытщ ар. Депутатхэр 
якIэ лъоплъ сабийхэм ира-
гъэкIуэкI Iуэхухэм, ахэр зы-
хэт зэхьэзэхуэхэм, дауи, 
що гуфIыкI я ехъулIэныгъэ-
хэм. 

Мы еджапIэм къокIуалIэ 
спорт зэмылIэужьыгъуэу 
8-м зыхуэзыгъасэ сабий-
хэр. Абыхэм яхэтщ ди къэ-
ралми, хамэ щIыпIэхэми 
щекIуэкIа зэхьэзэхуэхэм я 
чемпион хъуахэр, къыхэ-
жаныкIахэр. Депутатхэр 
абы ирогушхуэ икIи зэ-
рахузэфIэкIкIэ Iуэхугъуэ 
щхьэ пэхэмкIэ ядоIэпыкъу, 
мылъкукIэ зыщIагъакъуэ. 

Нобэрей зэIущIэ-зэхьэ зэ-
хуэр къызэрагъэпэщащ 
спорт-еджапIэм и гъэсэн 
цIыкIухэм я жэрдэмкIэ - 
ахэр хуейт Къэбэрдей -
Балъкъэрым и Парламен-
тыр илъэс 30 зэрырикъур 
депутатхэм дагъэлъэпIэну. 

«Дэри ди гуапэу дыкъе-
блэгъащ, абыхэм я гуфIэ-
гъуэ махуэри дыдейри зы 
тщIыуэ, дызэгъусэу дгъэ-
лъэпIэн мурадкIэ. Абы 
нэмыщI, саугъэтхэр, илъэ-
сыщIэ тыгъэхэр сабийхэм 
къахуэтшащ. Дызэрыт 
илъэсым ехъулIэныгъэфI-
хэр къэзыгъэлъэгъуа ныб-
жьыщIэхэр ахъшэ саугъэт-
хэмкIэ КъБР-м и Парла-
ментым къыбгъэдэкIыу 
щхьэ хуэу дгъэпэжэнущ, - 
къыхигъэщащ Бэрэгъун 

КъБР-м и Iэтащхьэ КIуэкIуэ Казбек Приморье крайм 
щыпсэу Маргаритэ «ХъуэпсапIэхэм я псей» псапащIэ 
Iуэхум хэтхэм зэрызахуигъэза тхыгъэм къыщихьа и 
 хъуэпсапIэр игъэзэщIащ. Пщащэ цIыкIур куэд щIауэ 
 хуейт Владивосток къалэм дэт океанариумым хэс 
 хыбжэхэм я гъусэу псым щесынуи, ар къехъулIащ.

ВДНХ-м къыщызэрагъэпэща «Урысей» дунейпсо гъэ-
лъэгъуэныгъэм хэту Къэбэрдей-Балъкъэрым и махуэр 
щрагъэкIуэкIам, республикэм и Iэтащхьэм Псейм къы-
фIихауэ щытащ Маргаритэрэ Москва, Запорожье щIы-
налъэм щыщ сабиитIымрэ я тхыгъэхэр. «Абыхэм я 
 хъуэпсапIэхэр нахуапIэ хъунымкIэ дэIэпыкъуэгъу сызэ-
рыхъуфар си гуапэщ», - жиIащ КIуэкIуэ Казбек.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэрым 
Эко номикэ зыужьыныгъэм-
кIэ и министерствэмрэ «Си 
хьэрычэт Iуэху» республикэ 
центрымрэ я дэIэпыкъуны-
гъэкIэ Мэзкуу къалэм иджы-
благъэ щекIуэкIа «Ладья. 
ЩIымахуэ таурыхъ-2023» 
жар мыкIэ-гъэлъэгъуэныгъэм 
ди щIыналъэм и IэпэIэсэхэм 
Iэмал щагъуэтащ я Iэда-
къэщIэкIхэр абы утыку 
къыщрахьэну. 

ЗЭХУЭСЫР хуэунэтIауэ щы-
тащ Урысей Федерацэм и 
лъэпкъхэм я зэныбжьэгъугъэр 
гъэбыдэным, абыхэм я щэнхаб-
зэхэр нэхъ къулей щIыным, 
лъэпкъ гъуазджэр егъэ фIэ-
кIуэным.

Къэбэрдей-Балъкъэрым и 
лIыкIуэу жармыкIэ-гъэлъэ-
гъуэныгъэм цIыхуищ хэтащ 
икIи абыхэм зэгъусэу ягъэува 
стендым щызэхуэхьэсат пхъэм-
рэ фэмрэ къыхэщIыкIа IэрыкI-
хэмрэ сабий хьэпшып цIыкIу-
хэмрэ.

Зэхуэсым хэта Жулабовэ Му-
нирэ илъэс куэд хъуауэ пхъэм 
йолэжь икIи абы хьэпшып 
хьэлэмэтхэр къыхещIыкI, иужь-
кIи, тхыпхъэ телъыджэхэмкIэ 
езым егъэдэхэж. Ар щылажьэр 
езым и цIэр зезыхьэ «Munira» 
мастерскойрщ.

Гаврилюк Наталье зэлэжьыр 
фэмрэ фэхэкIхэмрэщ. ИкIи 
абы и IэрыкIхэм я дахагъымрэ 
къулеягъымрэ ятхьэкъуащ гъэ-
лъэгъуэныгъэм кърихьэлIахэр. 
«Мыщэ цыплъ» - аращ абы 
яфIищар и лэжьыгъэхэм.

«ФIыщIэшхуэ худощI «Си 
хьэрычэт Iуэху» республикэ 
центрым ди хъуэпсапIэхэр зы-
хищIэу зэрызыкъытщIигъэ-
къуам, гъэлъэгъуэныгъэм ды-
хэ тыну Iэмал къызэрыдитам 
папщIэ. Ди гугъэщ адэкIи ды-
зэдэлэжьэну, лъэныкъуитIми 
фIы куэд абы къытхуихьыну», - 
жиIащ Гаврилюк Наталье. 

Вэрокъуэ Рустамбэчи хузэ-
фIэкIащ гъэлъэгъуэныгъэм 
къэкIуахэр и IэрыкIхэмкIэ къы-
дихьэхын. Абы иIэщ езым ейуэ 
фэм елэжь «BRO» IуэхущIа-
пIэр. Рустамбэч фэм къыхе-
щIыкI хьэпшып, Iэмэпсымэ зэ-
хуэмыдэхэр икIи и Iэдакъэ-
щIэкI хэм щIэупщIэшхуэ яIэщ. 
Абыхэм я дизайныр зэхэзы-
гъэувэри езыращ. 

Къэбэрдей-Ба лъкъэрым 
икIа хэм нэмыщI, лъэпкъ гъуаз-
джэм хуэлажьэхэм я IэрыкIхэр 
жармыкIэм щагъэлъэгъуащ 
къэралым и Гжель, Федоски-
нэ, Холуй, Мастера, Хохлома, 
Городец, Кизляр, Златоуст, Ку-
бачи, Жостовэ, Торжок, Кадом, 
Вологдэ, Елец, Михайлов 
центр хэм, нэгъуэщI куэдми я 
лIы кIуэхэм - лъэпкъ гъуазджэм 
хуэлажьэ IуэхущIапIэ 1500-м 
щIигъум. 

Къэбэрдей-Балъкъэрым и 
лIы кIуэхэм жармыкIэ-гъэлъэ-
гъуэныгъэм трагъэкIуэда 
мылъ кур «Си хьэрычэт Iуэху» 
республикэ центрым къыб гъэ-
дэ кIащ, «Хьэрычэт мыинымрэ 
курытымрэ» лъэпкъ проектым 
хухахам щыщу. 

Апхуэдэ дэIэпыкъуныгъэхэм 
мыхьэнэшхуэ яIэщ щIыпIэ хьэ-
рычэтыщIэхэм я дежкIэ. Абы и 
фIыгъэкIэ, абыхэм Iэмал  ягъуэт 
я IэрыкIхэр хэIущIыIу ящIыну, 
щэхуакIуэхэр къагъуэтыну, сату 
щащIэ щIыпIэхэм зрагъэубгъу-
ну.

БАТОКЪУЭ  Албэч. 

Гулъытэ хэха хуэныкъуэ
сабийхэм ядоIэпыкъу

Арсен. - Мы спорт еджа-
пIэр ди нэIэ щIэдгъэувэну 
мурад щытщIам ди коми-
тетым хэт депутатхэр ды-
зэхуэсри, зэIущIэ едгъэ-
кIуэкIауэ щытащ. Абы уна-
фэ къыщытщтат зи узын-
шагъэм сэкъат иIэ 
са бийхэм щхьэкIэ спорт 
еджапIэхэр республикэм и 
щIыналъэ къэс къыщы зэ-
Iухын зэрыхуейм теухуауэ, 
ахэр я зыужьыныгъэкIэ 
езыхэм я ныбжьхэм къа-
кIэрымыхун папщIэ, унэм 
щIэубыдауэ щIэмысу я 
узыншагъэри ирагъэ фIэ-
кIуэн хуэдэу. Иджыпсту мы 
еджапIэм сабиищэм 
 щIигъу къокIуалIэ, ауэ рес-
публикэм и щIыналъэхэм 
щыпсэу цIыкIухэр Налшык 
къэпшэным гугъуехь куэд 
пыщIащ». 

Депутатхэм я жэрдэмыр 
ядиIыгъыу, КъБР-м Спор-
тымкIэ и министерствэр 
еджапIэм дэIэпыкъуат 
спорт IэмэпсымэхэмкIэ, 
нэгъуэщI зыхуеинухэмкIэ, 
ауэ Iуэхур абыкIэ зэфIэ-
кIакъым. Гугъуу къыщIэ-

кIащ зи узыншагъэм сэ-
къат иIэ сабийхэм ядэ-
лэжьэн тренерхэр, абы 
 хуе джауэ, къэбгъуэтыну. 
Мыб дежми сэбэп къахуэ-
хъуащ спортымкIэ щIыпIэ 
министерствэр. Республи-
кэм и щIыналъэ къэс тре-
нер зырыз къыхашри, ахэр 
ягъэхьэзыращ, апхуэдэ 
цIыкIухэм ядэлэжьэну хуит 
зыщI сертификатхэри ира-
тащ. 

АтIэми, депутатхэр зэры-
хуейм хуэдэу Iуэхур зан-
щIэу ежьакъым. Зыщымы-
гугъа, зыпэмыплъа лъэ-
пощхьэпохэр къыкъуэкI зэ-
пытт. Iуэхум зыщихъуэжар 
Къэбэрдей-Балъкъэрым и 
Iэтащхьэ КIуэкIуэ Казбек 
зыхуагъэза иужькIэщ. Хаб-
зэ зэрыхъуауэ, республи-
кэм и унафэщIыр илъэс 
къэс яIуощIэ ди спортс-
менхэмрэ абыхэм я тре-
нерхэмрэ икIи зыщегъэ-
гъуазэ я Iуэху зыIутымрэ 
зыхуэныкъуэхэмрэ. 

Мис абы щыгъуэ, щIыпIэ 
Парламентым къыбгъэ дэ-
кIыу, Бэрэгъун Арсен КIуэ-

кIуэ Казбек щигъэгъуэзащ 
я Iуэху зыIутым, зыгъэпIей-
тейхэм. Республикэм и Iэ-
тащхьэр абыхэм къадэIэ-
пыкъуащ икIи щIыналъэ-
хэм зи узыншагъэм сэкъат 
иIэ сабийхэм папщIэ спорт 
еджапIэхэр къыщызэIуа-
хын щIадзащ. Иджы гугъэ 
щыIэщ республикэм и 
 щIыналъэ псоми еджапIэм 
и къудамэхэр къыщызэIуа-
хыну.

Псалъэм къыдэкIуэу, Бэ-
рэгъун Арсен республи - 
кэм щыпсэу сабийхэмрэ 
щIалэгъуэлэмрэ къыхури-
джащ зи узыншагъэм да-
гъуэ иIэ сабийхэм ядэп-
лъеину, абыхэм лIыгъэрэ 
ерыщагъыу къагъэлъа-
гъуэм щапхъэ трахыну, 
спортым хыхьэну, я узын-
шагъэм кIэлъыплъну. 

Депутатыр илъэсыщIэ 
ды зытехьэмкIэ гуапэу 
 ехъуэхъуащ республикэм 
щыпсэухэм - узыншагъэ 
щымыщIэу, фIырэ беры-
чэтрэ я куэду, мамыру 
псэуну, дзэ Iуэху хэхам хэт-
хэм узыншэу къагъэзэжы-
ну, щIыналъэм зиужьыну.

«Гугъэхэм я къежьапIэ-
хэр» зэхьэзэхуэр ирагъэ-
жьэн ипэкIэ Урысей Феде-
рацэм и Гимным щIэту 
къэрал ныпыр яIэтащ. Абы 
иужькIэ цIыкIухэр зэпеуащ 
бочче спорт лIэужьыгъуэм-
кIэ, тхэквондомкIэ, шабзэ-
кIэ нэщэнэ еуэнымкIэ, 
фло рболымкIэ, атлетикэ 
псынщIэмкIэ, пауэрлиф-
тингымкIэ, параэстафе-
тэмкIэ. Зэпеуэм хэта 
цIыкIу хэм гуфIэгъуэу яIэр 
пхужыIэнтэкъым, апхудиз-
кIэ гухэхъуэу икIи удихьэ-
хыу ирагъэкIуэкIат абыхэм 
зэIущIэхэри. ИкIи зыри 
Iыхьэн шэ хъуакъым - псо-
ми тыгъэхэмрэ саугъэт-
хэмрэ иратащ. 

А махуэ дыдэм, дыгъэ-
гъа зэм и 24-м, Налшык 
 къалэм и «Налшык» спорт 
комплексым къыщызэIуа-
хащ щIыналъэхэм грэпп-
лингымкIэ я зэхьэзэхуэ. 
Ари хуэунэтIауэ щытащ 
 КъБР-м и Парламентыр 
илъэс 30 зэрырикъур гъэ-
лъэпIэным.

Зэхьэзэхуэм кърихьэ-
лIахэм псалъэ гуапэкIэ 
захуигъэзащ КъБР-м и 
Парламентым и Уна фэ-
щIым и къуэдзэ, Олимп 
джэгухэм я чемпион 
 Къардэн Мурат икIи зэ-
пеуэм хэтхэм ехъуэхъуащ 
я зэфIэкIыр къагъэлъэ-
гъуэну, текIуэныгъэм щIэ-
бэныну, спорт лъагапIэ-
щIэхэм нэсыну. 

ХЬЭЩЫКЪУЕЙ  Олег. 

ХъуэпсапIэр нахуапIэ мэхъу

Урысейм и Правительствэм къыхилъ-
хьа унафэм тету курыт еджапIэхэм зэ-
рыщрагъаджэ программэхэм къыхо-
хьэж лэжьыгъэм тегъэщIа дерсхэр.

ЗЭМАНЫМ къыдэкIуа технологие зыу-
жьыныгъэм и фIыгъэкIэ цIыхухэм къа-
рукIэ кърахьэлIэу щыта Iуэху куэд IэщIыб 
хъуащ, ауэ сыт хуэдэу дунейм зиужьами, 
цIыхум и зэхэщIыкIым хэзыгъахъуэ лэ-
жьыгъэр кIуэда хъунукъым, сыту жыпIэ-
мэ, гуащIэдэкIыр гъащIэм хэтын хуейуэ 
цIыхум къыдигъэщIащ.

Губгъуэхэм иджыпсту итщ ипэкIэ щыIа 
мэкъумэш техникэхэр мазэ енкIэ зы-
пэрыту щыта лэжьыгъэхэр компьютер 
программэ пыухыкIам тету махуэ зыб-
жанэм зэфIэзыгъэкI иджырей комбайн-
хэр, тракторхэр, арщхьэкIэ, цIыхум IэкIэ 
ищIэ Iуэху щхьэхуэхэр щылей къэхъур-
къым.

Робот ехьэжьахэр иджыпсту гъащIэм и 
лъэныкъуэ куэдым къыщагъэсэбэп 
 хъуащ, ауэ фIэщщIыгъуейщ цIыхум и 
IэмкIэ, гъущIIунэ нэхъ мыхъуми, тэмэму 
хиукIэфын щхьэкIэ, абыхэм уахуеиныр - 
дэтхэнэми я къэгъэсэбэпыкIэ яIэжщ. 
 Лэ жьыгъэ дерсхэм увыпIэшхуэ щиубыду 
щыта лъэхъэнэр лъэлъэжа нэужь, ди 
 жагъуэ зэрыхъунщи, IэщIагъэм ехьэлIа 
псори къызэранэкIат, пхъащIэ, гъукIэ, 
дэрбзэр, тракторист, слесарь, гъущIгъа-
вэ хуэIухуэщIэхэм зыри хуэмеижыну 
 къафIэщIу. Зэманым къигъэлъэгъуащ 
экономист, юрист фIэкIа здэщымыIэ 
 гъащIэм зэрыщыпсэугъуейр. Курыт 
школ хэм, пэщIэдзэ классхэм щыщIэ-
дзауэ, я программэхэм увыпIэ щаубыду 
щытащ «труд», «домоводство», «трак-
тор» дерсхэм. Ахэр зыкIи къыкIэрагъэ-
хуртэкъым есэпым, бзэхэм, биологием, 
физикэм.

5-нэ классым щыщIэдзауэ цIыкIухэр 
зэрырагъаджэ программэм дэрбзэры-
ным рэ IэпщIэлъэпщIэнымкIэ дерсхэр 

ЩIыналъэм
и IэпэIэсэхэм
я IэрыкIхэр

ГуащIэдэкIым  ехьэлIа  дерсхэр

КъБР-м  и  Парламентыр  илъэс  30  ирокъу

хэтт, а IэщIагъэм сабий щIыкIэ хуегъэсэн 
зэ рыхуейм тещIыхьауэ. ЩIалэ цIыкIу-
хэмрэ хъыджэбз цIыкIухэмрэ зэпэщ-
хьэхуэу  ирагъаджэрт. Апхуэдэ дерсхэм я 
къалэныр мастэнэ къихыным, пхъэмрэ 
 гъущIымрэ елэжьыным и закъуэтэкъым - 
IэщIагъэр и лъабжьэу, цIыкIухэм драгъэ-
кIуэкIырт къабзагъэм, унагъуэ зехьэным 
хуэзыущий псалъэмакъ куп щIа фIэхэр. 
ИужькIэ, а псоми хуэмеижу, илъэс тIо-
щIырыпщIкIэ щIалэгъуалэм я щхьэм 
иралъхьащ компьютер фIэкIа я нэм 
 илъагъун хуэмейуэ.

Ноби къыдолъыхъуэ КъуэкIыпIэ къэ-
ралхэм щащIа хьэпшыпыфIхэр, щы-
гъыныгъуэхэр. Ахэр къыщIэзыгъэкIыр Iэ-
щIагъэм хуэIэижь лэжьакIуэхэрщ, ирехъу 
дакIуэ, лакIуэ, гъукIэ, н. къ.

«Труд» дерсхэр ди школхэм щиухырт е 
8-нэ классым щынэсым. Абы ирихьэ-     
лIэу еджакIуэхэм къахэбгъуэтэнутэкъым 
 бостей, кIэ къызэрыгуэкI цIыкIухэр зи 
щхьэм хуэзымыдыжыфын хъыджэбз 
цIыкIурэ шэнт щхьэгуэ, стIол цIыкIу нэхъ 
мыхъуми зи Iэм имыщI щIалэ цIыкIурэ. 
Абыхэм къадэкIуэу щIалэ цIыкIухэр ща-
гъэгъуазэрт электрокъарур зищIысым, 
абы пыщIа шынагъуэхэм зэрызыщып-
хъумэнум… Ахэр псори гъащIэмрэ псэу-
ныгъэмрэ я дерст.

Псалъэм папщIэ, лэжьыгъэ дерсхэр 
Германием зэрыщрагъэкIуэкIыу щытар 
къэтщтэнщи, курыт еджапIэхэм илъэс    
12-кIэ щеджэрт. Иужьрей илъэситIым 
еджакIуэ къэс езым фIэфI IэщIагъэ гуэр 
къыхихыу абы хуеджэн хуейт. А пIалъэр 
зэфIэкIа нэужь, курыт еджапIэр къызэ-
риухамкIэ аттестатым щIыгъуу абыхэм 
къратыжырт IэщIагъэ щхьэхуэ зэрызра-
гъэгъуэтамкIэ дэфтэрхэри. А тIури зэ-
гъусэу курыт школым щызэфIэкIырт, 
адэкIэ, щхьэж зэрыхуейуэ, еджапIэ нэ-
хъыщхьэхэм еджэныгъэр щыпащэнуми 
хуиту. Илъэси 10-кIэ щеджэ ди курыт 
еджапIэхэм, фызэрыщыгъуазэщи, ар-
дыдэр къыщрахьэлIэрт, ауэ нэгъуэщI 
 щапхъэм тету. ТIум щыгъуэми, IэщIа-
гъэм пщIэ иIащ икIи дызыщыгуфIыкIып-
хъэщ а Iуэхур къызэрагъэщIэрэщIэжыр. 
Лэжьыгъэ дерсхэр егъэкIуэкIынымрэ 
 Iэ щIагъэ зэгъэгъуэтынымрэ ехьэлIа 
 Iуэху хэр иджыпсту ефIэкIуащ хуэдэ щы-
мыIэу, ауэ абыи емылъытауэ, цIыху къэс 
зыгуэрым хуэфIыныр псом ящхьэщ. Лэ-
жьыгъэ дерсхэм я фIыгъэкIэ сабийхэр 
зыщагъэгъуазэ дэтхэнэ зы лэжьыгъэри 
Iэужьыншэ хъунукъым икIи къахуэщ-
хьэпэжынущ. Сыт хуэдэ лэжьыгъэми 
цIыкIухэр зрешалIэ, ахэр зэрылъытэ-
нымкIэ, зэрылъагъунымкIэ мыхьэнэ ини 
иIэщ.

Иджырей «труд» дерсхэр нобэ къэу-
нэхуа IэбэкIэ мардэхэм техуэу зэрыщыты-
нуми шэч хэлъкъым, дауэ мыхъуми, 
 дунейр йофIакIуэ, щымыIа куэд къоунэху.

ЛЪОСТЭН  Музэ.

«Урысей Федерацэм и Президентыр хэхыным и 
IуэхукIэ» 2003 гъэм щIышылэм и 10-м къыдэкIа 
Федеральнэ закон №19-ФЗ-м ипкъ иткIэ Къэ-
бэрдей-Балъкъэр Республикэм и «КъБР- Медиа» 
къэрал кIэзонэ IуэхущIапIэм (адэкIэ - 
 «КъБР-Медиа» ГКУ): 360017, КъБР, Налшык къа-
лэ, Лениным и цIэкIэ щыIэ проспект, 5, хъыбар 
фегъащIэ «КъБР-Медиа» ГКУ-м хыхьэ периодикэ 
печать къыдэзыгъэкI къэрал редакцэхэм псоми 
зэхэту хэхыныгъэм ипэ къихуэ агитацэм папщIэ 
кв.см 10078-рэ зэрыщыхухахамкIэ. Абы щыщу:

1. 
1.1. 
2
2.1. 
3
3.1. 
4
4.1. 
5
5.1. 

«Кабардино-Балкарская правда»
Традзэнум и инагъыр
«Адыгэ псалъэ»
Традзэнум и инагъыр
«Заман»
Традзэнум и инагъыр
«Советская молодёжь»
Традзэнум и инагъыр
«Горянка»
Традзэнум и инагъыр

2326

2326

2326

1550

1550

кв. см.

кв. см.

кв. см.

кв. см.

кв. см.

№
п/п

Политикэ партхэм, зезыгъэтха
кандидатхэм я агитацэ материалхэр

традзэнымкIэ Iуэхутхьэбзэ лIэужьыгъуэр

Къызэрапщыр Куэдагъыр
(тхьэмахуэм)

Зыгъэхьэзырар 
ЩХЬЭЩЭМЫЩI ИЗЭЩ.

Дунейм
щыхъыбархэр

Бзэгур шэм нэхърэ нэхъ жэрщ.

Лъэпкъ Iущыгъэ:

«2023 гъэмрэ 2024, 2025 гъэхэм планкIэ ятещIыхьа 
лъэхъэнэмрэ Къэбэрдей-Балъкъэр Республикэм и 

республикэ бюджетым и IуэхукIэ» Къэбэрдей-Балъ-
къэр Республикэм и Законым зэхъуэкIыныгъэхэр 

хэлъхьэным и IуэхукIэ» Къэбэрдей-Балъкъэр 
Республикэм и Законым теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. «2023 гъэмрэ 2024, 2025 гъэхэм планкIэ ятещIыхьа 
лъэхъэнэмрэ Къэбэрдей-Балъкъэр Республикэм и рес-
публикэ бюджетым и IуэхукIэ» Къэбэрдей-Балъкъэр 
 Республикэм и Законым зэхъуэкIыныгъэхэр хэлъхьэным 
и IуэхукIэ» Къэбэрдей-Балъкъэр Республикэм и Законыр 
къэщтэн.

2. Мы Законыр Къэбэрдей-Балъкъэр Республикэм и 
 Iэтащхьэм хуегъэхьын Iэ щIидзын икIи хэIущIыIу ищIын 
папщIэ.

3. Мы Унафэм къару егъуэт къыщащта махуэм щегъэ-
жьауэ.

 Къэбэрдей-Балъкъэр Республикэм
 и Парламентым и УнафэщI       ЕГОРОВЭ Татьянэ
Налшык къалэ
2023 гъэм щэкIуэгъуэм и 30-м
№776-П-П

«Къэбэрдей-Балъкъэр Республикэм и Жылагъуэ 
палатэм и IуэхукIэ Къэбэрдей-Балъкъэр Республикэм 
и Законым зэхъуэкIыныгъэхэр хэлъхьэным теухуауэ» 

Къэбэрдей-Балъкъэр Республикэм и Законым и 
IуэхукIэ

Къэбэрдей-Балъкъэр Республикэм 
и Парламентым и

 Унафэ
Къэбэрдей-Балъкъэр Республикэм и Парламентым 

унафэ ещI:
1. «Къэбэрдей-Балъкъэр Республикэм и Жылагъуэ па-

латэм и IуэхукIэ» Къэбэрдей-Балъкъэр Республикэм и За-
коным зэхъуэкIыныгъэхэр хэлъхьэным теухуауэ Къэбэр-
дей-Балъкъэр Республикэм и Законыр къэщтэн.

2. Мы Законыр Къэбэрдей-Балъкъэр Республикэм и 
 Iэтащхьэм хуегъэхьын Iэ щIидзын икIи хэIущIыIу ищIын 
папщIэ.

3. Мы Унафэм къару егъуэт къыщащта махуэм ще-
гъэжьауэ.

 Къэбэрдей-Балъкъэр Республикэм и
 Парламентым и УнафэщI          ЕГОРОВЭ Татьянэ
Налшык къалэ 
2023 гъэм щэкIуэгъуэм и 30-м
№790-П-П

«Къэбэрдей-Балъкъэр Республикэм и Жылагъуэ 
палатэм и IуэхукIэ» Къэбэрдей-Балъкъэр

Республикэм и Законым зэхъуэкIыныгъэхэр 
хэлъхьэным теухуауэ

 Къэбэрдей-Балъкъэр Республикэм 
и Закон

Къэбэрдей-Балъкъэр Республикэм  и Парламентым 
къищтащ 2023 гъэм щэкIуэгъуэм и 30-м

1-нэ статья 
«Къэбэрдей-Балъкъэр Республикэм и Жылагъуэ па ла -

тэм и IуэхукIэ» Къэбэрдей-Балъкъэр Республикэм и  За кон 
№26-РЗ-уэ 2009 гъэм мэкъуауэгъуэм и 8-м къы дэкIам (Пра-
вовой информацэм и официальнэ портал (www./pravo.gov.
ru) зэхъуэкIыныгъэхэр хэлъхьэн, 20-2-нэ статьям мы къэкIуэ-
нухэр щIыгъуауэ:

«20-2-нэ статья. Къэбэрдей-Балъкъэр Республикэм 
къыщызэрагъэпэща жылагъуэ кIэлъыплъакIуэ комиссэм и 
лэжьыгъэр къызэгъэпэщыным щIэгъэкъуэн хуэхъуныр.

1. Жылагъуэ палатэм етыж «ЗалымыгъэкIэ щаIыгъ щIы-
пIэхэм цIыхум и хуитыныгъэхэр зэрыщыпхагъэкIыр жыла-
гъуэ кIэлъыплъыныгъэм щIагъэтыным икIи залымыгъэкIэ 
щаIыгъ щIыпIэхэм щыIэ цIыхухэм щIэгъэ къуэн яхуэхъуным       
я IуэхукIэ» Федеральнэ законым и 10-нэ статьям игъэува 
 хабзэм тету Къэбэрдей-Балъкъэр Республикэм къыщызэ-
рагъэпэща жылагъуэ кIэлъыплъакIуэ комиссэм (адэкIэ 
 къы зэрыкIуэнур жылагъуэ кIэлъыплъакIуэ комиссэущ) хэт-
хэм я полномочиехэр пхыгъэкIыным текIуадэхэр икIи ар щIэ-
гъэкъуэн хуохъу жылагъуэ кIэлъыплъакIуэ комиссэм и лэ-
жьыгъэр материально-техникэ информацэ я лъэныкъуэкIэ 
къызэгъэпэщыным.

2. Жылагъуэ кIэлъыплъакIуэ комиссэм хэтхэм я полномо-
чиехэр зэрыпхагъэкIым текIуадэхэр зэратыж хабзэмрэ ахэр 
зыхуэдизымрэ Къэбэрдей-Балъкъэр Республикэм и Пра-
вительствэм егъэув.».

2-нэ статья
Мы Законым къару егъуэт ар официальнэу къыщытрадза 

махуэм щегъэжьауэ.

  Къэбэрдей-Балъкъэр Республикэм
  и Iэтащхьэ                            КIУЭКIУЭ Казбек
Налшык къалэ
2023 гъэм дыгъэгъазэм и 13-м
№52-РЗ

Дунейм къытехъуэ дэтхэнэ 
зыми, ар цIыхуу, нэгъуэщI 
псэущхьэу е къэкIыгъэу 
щрырет, къыхуеух гъащIэр 
зэрырихьэкIыну зэманымрэ 
ар гъэнщIауэ зэрыщытыну 
мардэхэмрэ Iуэхугъуэхэмрэ. 
Апхуэдэу щытми, цIыхур 
абыкIэ къащхьэщокI псэ 
зыIут адрейхэм: Тхылъ лъа-
пIэм зэритымкIэ, Къытщ хьэ-
щытым абы къыхуегъэлъа-
гъуэ и къалэнхэр зэрызэ-
фIихыфыну хэкIыпIэхэмрэ 
еп лъыкIэхэмрэ. ЦIыхуми 
хуи тыныгъэ кърет и гумрэ и 
псэмрэ яфIэкъабыл мар-
дэхэм гъащIэр трищIыхьы-
ну, а хэхыныгъэхэм япкъ ит-
кIи дуней гъащIэр иуха 
нэужь, жэуап ехьыж. 

ЗИ гъащIэр щызу, Iуэхугъуэ 
зэмылIэужьыгъуэ куэдкIэ 
гъэн  щIауэ езыхьэкIынухэм 
ящыщу Тхьэшхуэм къызы-
хуиухахэм ящыщауэ къыщIэ-
кIынщ ди тхыгъэр зытеухуар. 
Ар «КъБР-м щIыхь зиIэ и жур-
налист» цIэ лъагэр зыхуа-
гъэфэща, «Лэжьыгъэ хьэ лэ-
лым папщIэ» къэрал дамы-
гъэ лъапIэр, щIыхь, фIыщIэ 
тхылъ бжыгъэншэхэр зрата 
ГъуаплъащIэ Заудин Хьид и 
къуэращ (1944 - 2020). 

Аруан щIыналъэм хиубыдэ 
Шэрэдж Ищхъэрэ къуажэм 
пщIэ зиIэу дэса ГъуаплъащIэ 
Хьид и унагъуэшхуэм къыща-
лъхуащ Заудин. Ди нэхъы-
жьыфIхэм зэрахабзэрати, 
адэ-анэм бынхэр ягъэсащ 
лъэпкъ хабзэм ткIийуэ тету, 
нэмысрэ пщIэрэ яхэлъу. Зау-
дин къэхъуащ апхуэдэ лъа-
пIэныгъэхэр и гъуазэрэ гъуэ-
гугъэлъагъуэу, дунейм и зэ-
хэлъыкIэмрэ абы щекIуэкI Iуэ-
хугъуэхэмрэ фIэхьэлэмэту. 

Къуажэм дэт курыт школым 
щыщIэса илъэсхэм Заудин 
ящы  щащ нэхъыфI дыдэу 
еджэ, хьэл-щэн дахэ зыхэлъ 
ныбжьыщIэхэм. ЩIэныгъэ зэ-
гъэгъуэтыным щызыIэригъэ-
хьэ ехъулIэныгъэфIхэм къа-
дэ кIуэу, щIалэщIэр хуэжы-
джэрт жылагъуэ Iуэхухэми. 
Зы щIэс классым щыпэрыт, 
щыпашэ ГъуаплъащIэр и ныб-
жьэгъухэм я гъусэу жыджэру 
хэтт къэралым и щIыпIэ куэ-
дым а лъэхъэнэм щекIуэкIыу 
щыта ухуэныгъэхэм, щэбэт 
щIыхьэхухэм. 1962 гъэм Зау-
дин курыт школыр ехъулIэны-
гъэфIхэр иIэу къиухащ. Абы 
къыхуагъэфэща дыжьын 
 медалыр а еджапIэм и тхы-
дэм щыяпэт. Апхуэдэ щIалэ 
акъы лы фIэм, дауи, Тхьэш-
хуэм къы  хуизэIуихат еджа пIэ 
нэхъыщхьэм и бжэ хуитхэр. 
АтIэми ГъуаплъащIэм нэгъуэ-
щIым триухуат. И классым 
къы щыдеджахэр къызэщIи-
гъэуIури, абыхэм езыр я па-
шэу Заудин кIуащ жылэм щы-
зэхэт хозяйствэм щылэжьэну. 

ГъуаплъащIэр зи унафэщI 
гупым хэтхэр хэти «гъущIы-
шым» шэсри губгъуэм ихьащ, 
адрейхэри жэмышу фермэм 
кIуащ. Комсомолец пашэ Зау-

ЕгъэджакIуэмрэ унэтIа-
кIуэмрэ я илъэсыр и кIэм 
нэблэгъащ, мы лъэхъэнэм 
IэнатIэм зыхунэмысахэр 
къы  щапщытэж, яху зэ фIэ кIа-
хэм щроплъэж, зыIэрагъэхьа 
ехъулIэныгъэхэр къы щызэ-
щIакъуэж. УФ-м и Президен-
тым къыхилъхьа жэрдэмым 
ипкъ иткIэ, егъэджакIуэхэм, 
унэтIакIуэхэм, гъэсакIуэхэм 
я пщIэр къэ Iэтыным, ира-
гъэкIуэкI лэ жьы гъэм гу-
лъытэ егъэгъуэ тыным хуэу-
нэтIауэ къэралым лэжьы-
гъэшхуэ ще кIуэ кIащ.

Е Г Ъ ЭД ЖЭ Н Ы Г Ъ Э М Р Э 
щIэ  ныгъэмрэ епха IэнатIэр 
щIэрыщIэу къызэIуахыжащ, 
IуэхугъуэщIэхэр къыщыхалъ-
хьащ, IэщIагъэрылажьэм и 
зэфIэкIхэм я гъунапкъэхэр зэ-
лъы IуагъэкIуэтащ, жыпIэмэ 
щыуагъэ хъуну къыщIэкIыну-
къым. ЩIэблэр гъэсэным зи 
гъащIэр езыта цIыхум хуэдэу 
псэемыблэж щыIэу къы щIэ-
кIын къым. Абы и къарур зри-
хьэлIэр ныбжьыщIэхэм ду-
нейм къащыхуэщхьэпэжын 
есэ  ныгъэхэр ятыным и за-
къуэкъым, атIэ ар толажьэ 
абы хэм цIыху нэс къахэ щIы-
кIы ным, езым хуэдэхэм яфI 
зыхэлъ гукъэкIхэр гъащIэм 
хапщэфу гъэсэным. Арауэ 
къы щIэкIынущ зы къэрал 
 жэ р дэмкIэ илъэсыр куп щIа-
фIэу икIи гуащIафIэу щIе кIуэ-
кIар. ДэнэкIи къыщыхагъэщ 
ЕгъэджакIуэмрэ унэтIа кIуэм-
рэ я илъэсыр хъарзынэу къа-
зэрехъулIар, зэрыгушхуэн 
икIи зэрыпэгэн фIыгъуэ куэд 
къазэрыIэрыхьар.

Къэбэрдей-Балъкъэрым Iэ-
щIа гъэрылажьэхэм я илъэ-
сыр иджыблагъэ щызэхуа-
щIыжащ. ГуфIэгъуэ зэIущIэш-
хуэр щекIуэкIащ Налшык 
 къалэм дэт 33-нэ курыт еджа-
пIэм. Илъэсым кърикIуахэм 
щриплъэж зэхуэсыр а еджа-
пIэм зэрыщекIуэкIар ауэ сыт-
ми къэхъуа Iуэхукъым. Мы Iуэ-
хущIапIэм зыбжанэ щIауэ 
егъэ джакIуэхэри, еджа кIуэ хэ-
ри, адэ-анэхэри, жылагъуэ лэ-
жьакIуэхэри щызэхэт икIи щы-
зэдэлажьэ пэхуэщIэ куэд 
 щагъэзащIэ. А лэжьыгъэхэр 
теу хуащ иджырей дунейр нэ -
хъыбэу зыхуэныкъуэ IэщIа-
гъэхэм хуэунэтIыным, егъэ-
джакIуэхэм ябгъэдэлъ щIэны-
гъэм хэгъэхъуэным, адэ-анэм 
я зэхэщIыкIыр къэIэтыным, а 
псом жылагъуэм деж щаIэ 
мыхьэнэр убзыхуным, егъэ-
джа кIуэхэмрэ унэтIакIуэмрэ 
яIэпхъэ есэныгъэхэм зегъэу-

ФIым щымыгугъ щыIэкъым
жьыным. ЕджапIэм щекIуэкI 
лэжьыгъэм хэгъэгупсо мы-
хьэнэ иIэщ, хъарзынэуи зэ-
теубла хъуащ.

Зэхуэсым хэтащ КъБР-м и 
Парламентым и УнафэщI 
 Егоровэ Татьянэ, КъБР-м и 
Правительствэм и Унафэ-
щIым и къуэдзэ Хъубий Ма-
рат, КъБР-м егъэджэныгъэм-
рэ щIэныгъэмкIэ и министр 
Езауэ Андзор, егъэджэныгъэ 
IэнатIэм гуащIафIэу  щы-
лажьэ егъэджакIуэхэр, щэн-
хаб зэм рэ спортымкIэ гъэ са-
кIуэ хэмрэ унэтIакIуэхэмрэ, 
егъэ  джэ ны гъэм пыщIа къу-
лы къущIэ хэр, курыт щIэныгъэ 
щрагъэгъуэт IуэхущIапIэхэм       
я уна фэщIхэр, абыхэм я 
къуэдзэ хэр.

ЗэIущIэр къыщызэIуихым, 
Егоровэ Татьянэ и фIэхъус 
псалъэм къыщыхигъэщащ 
Егъэ   джакIуэмрэ унэтIа кIуэм-
рэ я илъэсыр IэщIагъэм ири л-
а жьэхэм къэралым пщIэ зэра-
хуищIыр къэзыгъэлъагъуэ 
жэр дэм щIагъуэу зэрыщытыр.

- ЕгъэджакIуэр гушхуэ зы-
кIуэ цIылъ, зэхэщIыкIышхуэ 
зиIэ цIыху псэемыблэжщ. Абы 
и гъэсэнхэм ябгъэдилъхьэр 
зытет дунейм ехьэлIа пэублэ 
щIэныгъэм къыщынэркъым. 
ЕгъэджакIуэм зы махуэ дэ-
мы кIыу гъэсэныгъэ лэжьыгъэ 
ирегъэкIуэкI, адэ-анэм дзыхь 
къыхуащIа сабийхэр фIым 
 хуиущиин, дахагъэм хуигъэ-
сэн, гузэхэщIэ ин яритын 
щхьэ кIэ. ЕгъэджакIуэращ 
цIыхур зыхэпсэукI дунейм и 

щэ хур щIэблэм нахуэ ящы-
зыщIыр, щIыуэпсым и телъы-
джэхэр къахузэIузыхыр, - жи-
Iащ Егоровэм. - Егъэджа кIуэ-
ращ сабийм и хъуэпсапIэхэр 
къызэщызыгъэур, и гуращэ-
хэм зэрахуэлэжьэн гуащIэкIэ 
зыузэдыр, щыIэныгъэм зэ ры-
хэтын есэныгъэхэм щIэ зы пIы-
кIыр. Адэ-анэм быныр зыщи-
мыгъэгъуэзэфын куэдым я 
дунейм сабийр хэзышэфыр 
егъэджакIуэращ, аращи, абы 
нэхърэ нэхъ пэгъунэгъу цIыху 
ныбжьыщIэм дежкIэ щы щы-
мыIэ куэдрэ къохъу. Гуапэщ 
къэралым и гупэр егъэджа-
кIуэхэмрэ унэтIакIуэхэмрэ я 
лэ жьыгъэм къызэрыхуи-
гъазэр, ахэр хэмыту хэгъэгум 
къэкIуэн зэримыIэнур къызэ-
ры гурыIуэр. ЕджапIэхэр къа-
гъэщIэрэщIэж, щIэуэяухуэхэр 
мащIэкъым, ахэр унэлъа-
щIэрэ техникэщIэхэмкIэ къы-
зэ рагъэпэщ. Ауэ псалъэ зэ-
хозыгъэх, абы и IэфIыр зы-
хозыгъащIэ егъэджакIуэм 
хуэдэ щыIэкъым, абы и псэу-
кIэр зэIузэпэщ ищIыну, хуищ I 
гулъытэм къыхигъэ хъуэну 
зэрыхэтыр уасэншэщ. Фэрэ 
дэрэ ЕгъэджакIуэмрэ унэ тIа -
кIуэмрэ я илъэсым дыпе жьат, 
дыгуфIэу, дыгушхуэу. Зи пщэ 
дэлъхэм тлъэкI къэдгъэна-
къым дэтхэнэ егъэджэ ныгъэ 
жэрдэмри гъащIэм хэп -
щэным дыхэлIыфIыхьын па-
пщIэ. ТIуащIэу си гуапэщ 
къызэднэкIа илъэсыр Iуэху-
гъуэфIхэмкIэ гъэнщIауэ зэре-
кIуэкIар къыхэзгъэщыну. Сыт 

хуэдиз гукъэкI IэнатIэм къы-
щыхамылъхьами, ехъулIэны-
гъэфIхэр щызыIэрагъэхьащ, 
егъэджакIуэмрэ унэ тIа кIуэм-
рэ лэжьыгъэфIхэр кърахьэ-
лIащ. Абы ущымыгуфIы- 
 кIын  кIэ Iэмал иIэкъым,                     
ар узы  гъэгугъэ, дяпэкIи 
 нэ хъыфIыжхэр къы зэрытпэп-
лъэр къэзыгъэлъагъуэ щы-
тыкIэ дахэщ. Гурэ псэкIэ Iэна-
тIэм пэрытхэм сыныво-
хъуэхъу, гукъыдэж къывэзыт 
еджа  кIуэхэмрэ гъэсэнхэмрэ 
фи куэдыну, лэжьыгъэр IэфI 
къыфщызыщI узыншагъэ 
 фи Iэну си гуапэщ.

АдэкIэ зэхуэсым кърихьэ-
лIахэм псалъэ гуапэкIэ захуи-
гъэзащ Хъубий Марат. Абы 
КъБР-м и Iэтащхьэ КIуэкIуэ 
Казбек къыбгъэдэкI хъуэхъу 
псалъэхэр IэщIагъэры ла жьэ-
хэм я деж нигъэсащ, къэрал 
жэрдэмыр екIуу и кIэм ны-
зэрахьэсам папщIэ фIыщIэ 
яхуищIащ.

- Ди яужь къиувэну щIэблэр 
дгъэгъуэзэну, щIэныгъэрэ Iэ-
щIагъэрэ еттыну, гъащIэм 
цIы ху нэсу зэрыхэтын есэны-
гъэхэр яхэтпщэну дэтхэнэ зы-
ми ди пщэ хьэкъ дэлъщ. Ауэ а 
къалэныр егъэджакIуэмрэ 
унэтIакIуэмрэ хуэдэу зэгъэпэ-
щауэ зыгъэзащIэ щыIэу къы-
щIэ кIынкъым. Сабийм нобэ 
зэхебгъэхымрэ ебгъэлъа-
гъум рэщ пщэдей гъащIэм 
къыщигъэщхьэпэнур. Аращ 
IэнатIэм жэуаплыныгъэшхуэ 
зэры пылъыр дэтхэнэми щIы-
зэ хэтщIэр, а хьэлъэр егъэджа-

кIуэхэм зэрахьымкIэ пщIэ 
щIа хуэдгъэфащэр. Иджырей 
дунейр цIыкIуу зэрыхъуам 
къыщымыувыIэу, жэрыгъэкIэ 
зехъуэж. ЗэхъуэкIыныгъэш-
хуэ хэр щекIуэкI дунейм хуэ-
фащэу, и зэхэщIыкIрэ и къэ-
гъэIурыщIэкIэкIэ къыкIэ ры-
мыхуу декIун щIалэгъуалэ 
гъэ    сэныр тыншкъым. Ауэ 
къызэднэкI илъэсым къи-
гъэлъэгъуащ а пщэрылъыр 
зэщIа хъуным дызэры пэ лъэ-
щыр, уеблэмэ дифI зыхэлъ 
Iуэхугъуэ куэдкIэ къызэрыд-
гъэсэбэпыфыр. Зэхьэзэхуэ-
ми, зэпеуэми, щIэныгъэ лэ-
жьыгъэми, мы илъэсым егъэ-
джакIуэхэмрэ унэтIакIуэхэм-
рэ зыщагъэлъэгъуэну утыку 
куэд яIащ. Гуапэщ ди щIына-
лъэм и цIэр фIыкIэ кърезы-
гъэIуэн IэщIагъэрылажьэхэр 
мымащIэу зэрыдиIэр абыхэм 
къызэрагъэлъэгъуар, гулъытэ 
хэха зэдгъэгъуэтын, нэхъри 
едгъэфIэкIуэн IэнатIэхэр зэ-
ры  щыIэр а жэрдэмхэм наIуэ 
къы  зэращIар. ФефIэкIуэну, 
зыву жьыну, фызыщIэхъуэпс 
лъагапIэхэм фынэсыну си гуа-
пэщ, - жиIащ Хъубий Марат.

Егъэджэныгъэ IэнатIэм 
цIэрыIуэ щыхъуа егъэджа-
кIуэхэм, щэнхабзэ лэжьа кIуэ-
хэм, спорт гъэсакIуэхэм, унэ-
тIа кIуэхэм я лэжьыгъэм теу-
хуауэ псалъэ гуапэ куэд жи-
Iащ Езауэ Андзор. Абы 
къы  зэхуэсахэм ягу къигъэ-
кIыжащ щIыналъэм щекIуэ-
кIа, хэгъэгупсо егъэджэныгъэ 
мыхьэнэ зыгъуэта зэIущIэхэр 

зэрекIуэкIар, абы щытекIуа-
хэмрэ къыщыхэжаныкIахэм-
рэ урысейпсо утыкухэм ауэ 
сытми зыщагъэлъагъуэ мы-
хъуу, текIуэныгъэхэр къыща-
хьу зэрыхэтар.

- Дрогушхуэ икIи дропагэ ди 
егъэджакIуэхэм. Апхуэмыдэ 
яхэткъым. Нэхъыжьым и щап-
хъэр нэхъыщIэм и гъуазэу мэ-
лажьэ ди IэнатIэм пэрыт 
 дэт хэнэри. Сабийм цIыкIу 
щIы кIэ хэплъхьэращ бгъуэ-
тыжынури, абыхэм дунейм и 
дахагъэри, и IэфIагъри, къе-
кIуэкI щIэныгъэри ябгъэ-
дэзылъхьэхэм яхуэмыфащэ 
фIыгъуэ щыIэкъым. Зи унафэ 
сщIы къулыкъущIапIэм дяпэ-
кIи гуращэ Iэджи иIэщ, егъэ-
джакIуэхэм я гъащIэр нэхъ 
гъэщIэгъуэн, щIэщыгъуэ икIи 
купщIафIэ щIыным хуэунэ-
тIауи, ди гугъэщ зыIэрыдгъэ-
хьа ехъулIэныгъэхэм дыкъы-
щы мыувыIэну, нэхъыбэжи 
тлъэкIыну. ФIым щымыгугъ 
къытхэткъым, аращ дызы те-
лажьэр махуэ къэскIэ. Еджа -
пIэщIэхэр доухуэ, сабийм и 
 зэчийм зыщрагъэужь Iуэху-
щIапIэхэр идогъэфIакIуэ, ме-
тодикэ лэжьыгъэр щIыдо-
гъэхуабжьэ - министерствэр 
зы телажьэ унэтIыныгъэхэм 
ящыщу къыубжэкI хъуну ма-
щIэращ мыхэр. Ущызэ-
къуэтым деж улъэщщ. Дэ ди 
лъэ щагъыр къызэднэкI илъэ-
сым къигъэлъэгъуащи, нэхъ-
ри гуащIафIэ фыхъуну, гури 
псэри етауэ фызытелажьэ 
Iуэхум фызыщыгуфIыкIын 
куэд къыхэкIыну сынывохъуэ-
хъу, - жиIащ Езауэм.

Зи зэфIэкIхэмкIэ къыхэща, 
хэгъэгупсо икIи урысейпсо зэ-
пеуэхэм щытекIуа егъэджа-
кIуэхэмрэ унэтIа кIуэ хэм рэ, Iэ-
натIэм илъэс куэд лъандэрэ 
гуащIафIэу щылажьэ вете-
ранхэм я цIэр къраIуащ, егъэ-
джэныгъэ къулыкъущIапIэ-
хэм я унафэщIхэм зыIэра-
гъэхьа ехъулIэныгъэхэм пап-
щIэ КъБР-м и Парламентым, 
КъБР-м и Правительствэм, 
КъБР-м Егъэджэныгъэмрэ 
щIэ  ныгъэмкIэ и министер-
ствэм къабгъэдэкI фIыщIэ 
тхылъхэмрэ тыгъэ лъапIэ-
хэмрэ иратащ.

ЗэIущIэр щэнхабзэ лэ жьа-
кIуэхэм я гъэлъэгъуэны-
гъэхэмкIэ ягъэдэхащ: утыку 
къихьащ ныбжьыщIэ къэ-
факIуэ гупхэр, уэрэдхэр ады-
гэбзэкIи, балъкъэрыбзэкIи, 
урысыбзэкIи щыIуащ.

ШУРДЫМ Динэ.
Сурэтхэр Къарей Элинэ 

трихащ.

дини япэщIыкIэ трактористу 
лэжьащ, иужькIэ гъэш фер-
мэм ягъакIуэри, жэмыш гу-
пым я бригадиру лэжьащ. 
 ГъуаплъащIэм жиIэжу зэры-
щы тамкIэ, гуащIэдэкI лэжьы-
гъэм иIэ пщIэмрэ гулъытэм-
рэ щынэрылъагъу зэманти, зи 
щIалэгъуэхэр хуеIэрт илъэс 11 
фIэкIа мыхъуу утыкушхуэхэм 
ирашауэ щыта, маршал Бу-
деннэм адыгэш езытыну зы-
хуагъэфэща, иужькIэ, илъэс 
14-м иту «ЩIыхьым и да-
мыгъэ» орденыр зыхуагъэфэ-
ща колхозхэт ныбжьыщIэ 
Хьэм гъуокъу Барэсбий и щап-
хъэм ирикIуэну. Пэжу, комсо-
мол щIалэгъуалэ зэщIэхъее-
ныгъэм и гуащIэгъуэти, Гъуап-
лъащIэм къыхилъхьа икIи 
игъэ зэщIа апхуэдэ жэрдэ-
мым щыгуфIыкIащ щIыпIэм 
щызэхэт «Къэбэрдей» хозяй-
ствэм и унафэщIхэри парт зэ-
гухьэныгъэм и пашэхэри. Зау-
дин и гупыр лажьэрт жы джэ-
рагъышхуэ яхэлъу, зыIэра-
гъэхьэ ехъулIэныгъэхэмкIэ 
кол хозым куэд лъандэрэ хэт-
хэм зыкIи къапимыкIуэту. 

Лэжьыгъэм и къызэгъэпэ-
ща кIуэ IэкIуэлъакIуэу зэры-
щы тыр, ешрэ щхьэхрэ имы-
щIэу и пщэрылъ къалэнхэр 
зэригъэзащIэр къалъытэри, 
ГъуаплъащIэм куэд дэмыкIыу 
къыхуагъэлъэгъуауэ щытащ 
ВЛКСМ-м Аруан щIыналъэм 
щиIэ IэнатIэм ягъэкIуэну, атIэ-
ми абы нэхъ къищтащ къы-
зэригъэпэща гупым яхэтмэ. 
Илъэсищым нэскIэ колхозым 
щылэжьауэ, 1965 гъэм щIалэ 
жыджэрыр ягъэувауэ щытащ 
комсомолым и район комите-
тым къызэгъэпэщыныгъэ лэ-
жьыгъэхэмкIэ и къудамэм и 
унафэщIу. Абдежми лэжьы-
гъэм хуэIэижь IэщIагъэлIу зы-
къыщигъэлъэгъуащ Гъуап-
лъащIэм. Абы и нэIэм щIэту 
щIыналъэм мызэ-мытIэу 
 щр а  гъэкIуэкIащ комсомо лец-
хэр жыджэру зыхэт Iуэхугъуэ 

къур щыт хъурэ фIыщIэрэ 
пылъу ирихьэкIащ илъэси 
 10-м нэс кIэ. Я пашэр щап-
хъэфI зыхуэхъу щIыналъэ 
щIалэгъуалэр, дапщэщи хуэ-
мыдэу, а лъэхъэнэм жы джэру 
хэтащ социалист зэ хьэ зэ-
хуэхэм, жы лагъуэм мы хьэ-
нэшхуэ щызиIэ ухуэныгъэ ин-
хэм. 

А IэнатIэм пэрыту Гъуап-
лъащIэр пщIэ хуащIу хагъэ-
хьауэ щытащ КПСС-м. Абы 
иужькIэ Заудин партым и 
 Аруан щIыналъэм Къэхъун 
жылэм щызэхэт совхозым 
щиIэ парт комитетым и сек-
ретару ягъэкIуащ. Совет лъэ-
хъэнэм щыIа Iуэху зехьэкIэм 
тету, коммунист пашэм и зэ-
фIэкI куэд ирихьэлIащ Iэ-
щыш хуэ щагъашхэ а хозяй-
ствэ цIэ рыIуэм и лэжьакIуэ-
хэр къэ ралым къахуигъэува 
планым ехъулIэныгъэкIэ пэ-
лъэ   щы ным. Коммунист па-
шэм партым пщэрылъ къы-
щищIа дэтхэнэ къалэнри 
гъэзэщIэныр къилъытэрт и 
гъащIэм и мардэ нэхъыщхьэу, 
псэуныгъэм и купщIэу. АтIэми 
цIыхугъэ лъагэрэ гуапагъэ 
гъунапкъэн шэ рэ зыхэлъти, 
жы лагъуэми пщIэш хуэ щиIэт. 
Жылэм дэс нэхъыжьхэм жаIэ-
жу щытащ парткомым и        
сек ретару къы хуагъэкIуа        
щIалэщIэм фIэ лIы кIышхуэрэ 
пщIэ лъагэрэ къуажэм зэры-
щиIар. ПщIэрэ нэмысрэ 
зыхэлъу къэтэджа, адыгэ 
 хабзэ  дахэр зи лъым хэпща 
Гъуап  лъащIэм жиIар тIу ямы-
щIу зэ рагъэзэщIэным хущIэ-
къурт сов хозым и лэ жьа-
кIуэхэр. Абы сыткIи къечэн-
джэщырт хозяйствэм и уна-
фэщI хэри. Ипэ жыпIэкIэ, ап-
хуэдэ цIыхухэращ унафэщI 
къа лэнхэр зыхуэфащэу жыпIэ 
хъунур, сыту жыпIэмэ ахэращ 
жылагъуэм зэ пэщыныгъэ, гу-
къыдэж, фIэщ хъуныгъэ яхэ-
зылъ хьэри. 

Партым и унафэкIэ зда-

гъэкIуа а мэкъумэш IуэхущIа-
пIэм ГъуаплъащIэм лэжьы-
гъэ хэр къызыхуэтыншэу щы-
зэт риублэу хъер къызэри-
хьыр нэ рылъагъу хъуа нэужь, 
ар ираджэжащ КПСС-м и Ару-
ан комитетым икIи абы и къу-
дамэхэм ящыщ зым инструк-
тору куэдрэ щылэжьащ. Iэ-
щIа гъэлI набдзэгубдзаплъэр 
а  зэманым къриубыдэу цIыху 
гуа щIафIэ куэдым яхуэзащ, 
еп сэлъылIащ, зэхэщIыкI куу 
зиIэ ар зыкъым-тIукъым сэ-
бэп, щIэгъэкъуэн зыхуэхъуа-
хэри. А лъэхъэнэм ирохьэлIэ 
ГъуаплъащIэм тхэным гу щы-
хуищIар. 

Совет Союзыр щызэтекъу-
тэ жа лIэщIыгъуэ блэкIам и 90 
гъэ хэм я пэщIэдзэм къы щы-
щIэ дзауэ Заудин зыхэтар 
 журналистикэм ехьэлIа лэ-
жьы гъэщ. Аруан районым 
къы  щы дэкI «Маяк» газетым 
парт гъа щIэмкIэ и къудамэм       
и уна фэщIу щIидзэри, Гъуап-
л ъащIэм журналистикэм 
 гъуэгу бгъуфIэ щыпхишащ. 
Ар хьэ лэмэту, купщIафIэу тет-
хыхьырт комсомол, парт Iэна-
тIэхэр щрихьэкIа зэманым 
зыIущIауэ щыта лэжьа кIуэлI-
хэм, жылагъуэм пщIэ щызиIэ 
нэхъыжьыфIхэм. Куэд дэ мы-
кIыу ГъуаплъащIэр ирагъэб-
лэгъащ Налшык къыщыдэкI 
«Кабардино-Балкарская пра-
вда» республикэ газетым. 
Корреспонденту лэжьэн щIэ-
зыдза журналистыр куэд дэ-
мыкIыу къудамэм и пашэ 
 хъуащ, иужькIэ газетым и ре-
дактор нэхъыщхьэм и къуэ-
дзэ къулыкъур къыхуагъэ-
фащэри 2006 гъэ пщIондэ 
 ныкъусаныгъэншэу ар ири-
хьэ кIащ. КъыкIэлъыкIуа илъэ-
 сиплIым къриубыдэу Заудин 
щытащ «Маяк» район газе-
тым и редактор нэхъыщхьэу. 
ИужькIэ ар зэманкIэ щы-
лэжьащ КъБР-м Щэнхабзэм-
кIэ и министерствэм.

Сыт хуэдэ IэнатIэ пэрытами, 
ГъуаплъащIэ Заудин дапщэ-
щи хуэпэжу щытащ и пса-
лъэмрэ дзыхь къыхуащIа Iэ-
натIэмрэ. Пенсэ щыкIуами, 
абы жылагъуэм пщIэ хэха   
щи Iащ, нэхъыжьхэм я чэн-
джэщэгъуу, щIэблэм я ущи-
якIуэу щы тащ. 

Мы махуэхэм ирохьэлIэ 
 ГъуаплъащIэр къыщалъхуар. 
КъыщIэна унагъуэми, къы дэ-
лажьэу, зыцIыхуу щытахэм 
ящыщ куэдми фIыкIэ ягу 
 къинэжа ГъуаплъащIэ Заудин 
ящыщщ республикэм и 
тхыдэм лъэужь нэху къы щы-
зы гъэна хэкупсэхэм. ЖыпIэ 
хъунущ ар гъащIэм увыпIэ        
дахэ щызыгъуэта адыгэлI нэс-
хэм ящыщауэ. Къапщтэмэ, 
аращ псэуныгъэм и купщIэри 
- пхуэ фэщэн увыпIэ гъащIэм 
щыбгъуэтынырщ. 

ЖЫЛАСЭ  Маритэ. 

И лъэщагъыр 
къалъытэ

Евросоюзым и дипло-
матием и унафэщI Бор-
рель Жозеп жиIащ Уры-
сей Федерацэр европэ 
де мократиер зыгъэшынэ 
къэ рал лъэщу зэры щ ы-
тыр. 

«ЕС-м и къару, и Iэмал 
псори зэщIимыгъэуIуэмэ, 
Украинэм щекIуэкI зэны-
къуэкъум Урысейм текIуэ-
ныгъэр къыщихьынущ. 
Адэ  кIэ абы и унафэр Ев -
ро пэм къыхилъхьэнкIи 
шы нагъуэ щыIэщ. Къэра-
литIым яку къыдэхъуа 
 зэ ны къуэкъум Урысейм 
бжьыпэр щимыу бы дынкIэ 
дэ тхузэфIэкIынум мыхьэ-
нэшхуэ иIэщ.  Сыт атIэ дэ 
тхузэфIэкIынур? Ди къару 
псори а Iуэхум хуэдгъэп-
сыну дыхуэхьэзыр? Мис а 
упщIэхэр псом япэу зы-
хуэдгъэувыжын хуейщ. 
Абы хэм я жэуапырщ Iуэ-
хур зэ рызэхэкIынур зэ лъы-
тар», - апхуэдэ и Iуэху еп-
лъыкIэр Боррель Жозеп 
къыщиIуэтащ «The Guar-
dian» инджы лыз газетым и 
журналистым ирита ин-
тервьюм.

Къэралым къыхуиIэ 
 гу жь  гъэжьыр къыхигъэ-
щу, абы жиIащ Урысейм 
иубыда щIыналъэхэмкIэ 

игу загъэу зэрымы тIы-
сыжынур икIи абы ипкъ 
 иткIи, Европэ зэгухьэны-
гъэм зэман кIыхь  кIэ екIуэ-
кIыну зэны къуэ  къум зы-
хуа гъэ хьэ зы рын зэры-
хуейр.

Нэхъыбэ
ящIынущ

«Рособрнадзор»-м уна-
фэщI Музаев Анзор 
 ТАСС-м и журналистым 
жри  Iащ Зыуэ щыт къэрал 
экзаменхэм дзэ Iуэху хэ-
хам теухуауэ хэт упщIэ-
хэм адэкIи къызэрыха-
гъэхъуэнур.

«2024 ГЪЭМ ятыну экза-
менхэм зэхъуэкIыныгъэ-
хэр халъхьэнукъым, абы и 
зэхэ лъы кIэр яубзыхуауэ 
щытащ 2023 гъэм фо-
кIадэм и 1-м. Ауэ илъэс 
къэскIэ щIэ гуэр къы хы-
хьэурэ екIуэкIынущ. 2025 
гъэм щыIэну зэхъуэ кIы-
ныгъэхэр къэбгъэлъа гъуэу 
иджыпстукIэ зыгуэр жы-
пIэныр пасэщ. Дзэ Iуэху хэ-
хам теухуауэ тхыдэ мы-
хьэнэ зиIэ Iуэхугъуэхэм 
кIуэ пэтми нэхъ зедгъэуб-
гъунущ», - жиIащ абы.

Къапщтэмэ, 2024 гъэм 
тхыдэмкIэ экзаменым 
хэтынущ Донецк, Луганск 
цIы хубэ республикэхэр, 
Запорожье, Херсон щIы-
налъэхэр Урысей Феде-
рацэм къы зэ рыхагъэ хьэ-
жам, лIыгъэрэ лIыхъужьы-

гъэрэ къэзыгъэ лъэгъуа 
дзэ унафэщIхэм ятеу хуа 
упщIэхэр.

Дыгъэгъазэм и 26,
гъубж

Урысейм и ПВО-м хы-
хьэ Лъэсыдзэхэм я ма-
хуэщ                 

1991 гъэм СССР-р зэры-
щы мыIэжымкIэ деклара-
цэр къащтащ.

1937 гъэм къалъхуащ 
дирижёр, КъБАССР-м 
гъуа зджэхэмкIэ щIыхь зиIэ 
и лэжьакIуэ Мыз Борис.

Дунейм и
щытыкIэнур

«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ.  Хуабэр ма-
хуэм  градуси 8 - 10, 
жэщым  градуси 3 - 4 щы-
хъунущ.

Дыгъэгъазэм и 27, 
бэрэжьей

УФ-м щагъэлъапIэ Къе-
гъэлакIуэм и махуэр

1932 гъэм СССР-м и 
ЦIыхубэ комиссархэм я  
 советым и ГъэзэщIакIуэ 
 комитет нэхъыщхьэм уна-
фэ къищтащ къэралым и 

цIыху балигъ псоми пас-
порт яIэн икIи дэтхэнэри 
щыпсэу щIыпIэм щатхауэ 
щытын зэрыхуейм теухуа 
унафэр.

1938 гъэм СССР-м и 
 Совет Нэхъыщхьэм и 
Прези диумым «Социа-
лист Лэ жьыгъэм и ЛIы-
хъужь» цIэр гъэувыным 
теу хуа Унафэ къищтащ.

1929 гъэм къалъхуащ 
литературэдж, критик, 
 филологие щIэныгъэхэм-
кIэ доктор, КъБКъУ-м и 
профес сору, ЩIДАА-м               
и академикыу щыта, 
 КъБР-м, АР-м щIэныгъэм-
кIэ щIыхь зиIэ я лэжьакIуэ 
ХьэкIуащэ Анд рей.

1947 гъэм къалъхуащ 
 КъБР-м и цIыхубэ артист 
Къэжэр Борис.

1976 гъэм къалъхуащ 
усакIуэ, КъШР-м щIыхь 
зиIэ и журналист Бемырзэ 
Зураб.

Дунейм и
щытыкIэнур

«pogoda.yandex.ru» сай-
тым зэритымкIэ, Нал-            
шык уфауэ щыщыты-
нущ.  Хуабэр махуэм   гра-
дус11 - 14, жэщым градуси 
5 - 6 щыхъунущ.

Дызэрыт илъэсым зэрыщIидзэрэ Къэбэрдей-Балъ-
къэрым къищэхуащ джэдыкIэу мин 745,4-рэ. Абы и нэ-
хъыбэр къыздрашар Белоруссиерщ. Апхуэдэ хъыбар 
 къитащ «Россельхознадзор»-м и управленэу Кавказ Ищ-
хъэрэм щыIэм и пресс-IуэхущIапIэм.

2022 гъэм а къэралым ди республикэм къыщищэхуащ 
джэ дыкIэ мин 337,2-рэ. Зэрытлъагъущи, мы гъэм а хэкум къ-
рашар хуэди 2,2-кIэ нэхъыбэщ. Апхуэдэу щыхъукIи, дызэрыт 
илъэсым къриубыдэу ди рес пуб ликэм Дагъыстэным хури-
гъэшащ джэдыкIэ мин 52,2-рэ. 

КИФЩI-м хыхьэ щIыналъэхэм абы и лъэныкъуэкIэ я Iуэху 
зыIутри къагъэнэIуащ. Къэрэшей-Шэрджэсым мы гъэм Бе-
лоруссием къыщищэхуащ джэдыкIэу мин 16,2-рэ. 2022 гъэм 
щыIа бжыгъэхэм нэхърэ ари хуэди 3-кIэ нэхъыбэщ. Нэгъабэ 
абыхэм къащэхуауэ щытар мини 5,4-рэт. 

Ставрополь краймрэ Осетие Ищхъэрэ - Аланиемрэ мы 
гъэм Белоруссием джэдыкIэ къыщащэхуакъым. Уеблэмэ 
2023 гъэм Ставрополь крайм къэралым и адрей щIына-
лъэхэм джэдыкIэу яхуригъэшащ мелуан 507,5-м нэблагъэ. 
Абыхэм яхэтщ Адыгейр, Краснодар крайр, Къэрэшей-Шэр-
джэсыр, Осетие Ищхъэрэ - Аланиер, Ингушыр, Кърымыр, 
Къэбэрдей-Балъкъэрыр, Шэшэныр, Дагъыстэныр, Мэзкуу, 
Ростов, Волгоград областхэр. 

Осетие Ищхъэрэ - Аланием джэдыкIэхэр яхуригъэшащ 
Къэбэрдей-Балъкъэрым, Шэшэным, Ставрополь крайм, 
Санкт-Петербург къалэм, Ростов областым. Псори зэхэту 
абыхэм ящэхуащ джэдыкIэу мелуани 2,5-рэ. 

ХЬЭЩЫКЪУЕЙ  Олег. 

ДжэдыкIэу къэтщэхум хохъуэ Жыджэрт и зэфIэкIри лъагэт
зэмылIэужьыгъуэ-
хэр: зэхьэзэ хуэ хэр, 
махуэшхуэ пэкIухэр, 
щэ бэт щIыхьэхухэр, 
нэгъуэщI хэри. Зэ-
рылажьэм хуэдэурэ 
ГъуаплъащIэм щIэ-
ныгъэ нэхъыщ хьэ 
з р и г ъ э г ъу эт а щ , 
бгъэ  дэлъ зэ фIэкI-
хэм комсомол, парт 
школхэми щыхи-
гъэхъуащ иужькIэ. 

Куэд дэмыкIыу 
Заудин дзыхь хуащI-
ри, и IэмыщIэ ира-
лъ хьащ щIыналъэм 
ще кIуэкI комсомол 
лэжьыгъэ псоми я 
унафэр зэригъэ-
кIуэну. Гъуаплъа-
щIэр ягъэуващ 
ВЛКСМ-м и Аруан 
райкомым и япэ се-
кретару. А къулы-

Фи лъэIукIэ

ПлIанэпэр зыгъэхьэзырар
ЧЭРИМ Марианнэщ

ЩIышылэм и нэмэз
щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

06.08
06.08 
06.08 
06.08 
06.08 
06.08 
06.08 
06.08 
06.07 
06.07 
06.07 
06.06 
06.06 
06.06 
06.05 
06.05 
06.04 
06.03 
06.03 
06.02 
06.01 
06.01 
06.00 
05.59 
05.58 
05.57 
05.57 
05.56 
05.55 
05.54 
05.53 

Шэджа-
гъуэр

12.20
12.20 
12.20 
12.21 
12.21 
12.22 
12.22 
12.23 
12.23 
12.24 
12.24 
12.24 
12.25 
12.25 
12.25 
12.26 
12.26 
12.26 
12.26 
12.27 
12.27 
12.28 
12.28 
12.28 
12.28 
12.29 
12.29 
12.29 
12.29 
12.29 
12.29 

07.38
07.38 
07.38 
07.38 
07.38 
07.38 
07.38 
07.38 
07.37 
07.37 
07.37 
07.36 
07.36 
07.36 
07.35 
07.35 
07.34 
07.33 
07.33 
07.32 
07.31 
07.31 
07.30 
07.29 
07.28 
07.27 
07.27 
07.26 
07.25 
07.24 
07.23

Ичын-
дыр

14.31
14.32 
14.32 
14.33 
14.34 
14.35 
14.36 
14.37 
14.38 
14.39 
14.40 
14.41 
14.42 
14.43 
14.44 
14.45 
14.46 
14.47 
14.48 
14.49 
14.50 
14.52 
14.53 
14.54 
14.55 
14.56 
14.57 
14.58 
14.59 
15.01 
15.02

16.42
16.44 
16.45 
16.46 
16.47 
16.48 
16.49 
16.50 
16.51 
16.52 
16.53 
16.54 
16.56 
16.57 
16.58 
16.59 
17.00 
17.02 
17.02 
17.04 
17.06 
17.07 
17.08 
17.09 
17.11 
17.12 
17.13 
17.15 
17.16 
17.17 
17.19 

1, блыщхьэ
2, гъубж
3, бэрэжьей
4, махуэку
5, мэрем
6, щэбэт
7, тхьэмахуэ
8, блыщхьэ
9, гъубж
10, бэрэжьей
11, махуэку
12, мэрем
13, щэбэт
14, тхьэмахуэ
15, блыщхьэ
16, гъубж
17, бэрэжьей
18, махуэку
19, мэрем
20, щэбэт
21, тхьэмахуэ
22, блыщхьэ
23, гъубж
24, бэрэжьей
25, махуэку
26, мэрем
27, щэбэт
28, тхьэмахуэ
29, блыщхьэ
30, гъубж
31, бэрэжьей

18.22
18.24 
18.25 
18.26 
18.27 
18.28 
18.29 
18.30 
18.31 
18.32 
18.33 
18.34 
18.36 
18.37 
18.38 
18.39 
18.40 
18.42 
18.42 
18.44 
18.46 
18.47 
18.48 
18.49 
18.51 
18.52 
18.53 
18.55 
18.56 
18.57 
18.59 

Истамбыл дэт, Кавказым 
теу хуа тхылъхэр тезыдзэ 
IуэхущIапIэм дунейм къыщи-
техьащ адыгэхэм я дин зе-
хьэкIэм теухуауэ ипэкIи тхылъ 
зыбжанэ къыдэзыгъэкIа Къу-
щхьэ Эрдал и тхылъыщIэ: 
«КъурIэн лъапIэм и адыгэбзэ 
зэдзэкIыгъэхэмрэ дин псалъа-
лъэмрэ». 

Рэбби, рэбби, рэбби нур,
Рэбби, рэбби, рэбби нур,
Рэбби нуру я Аллахь,
Ла илахьэ илла Ллахь. 
Тхьэм и нэфIыр зыщыхуэнхэ, 
Тхьэм и фIыгъуэр зыхуищIэнхэ,
«Амин», - жыфIэт муслъымэнхэ,
Уэ амину я Аллахь! 
Мащэ кIыфIыр нур щыхъуну,
Хьэзаб гуащIэр щхьэщыкIыну,
И Ахърэтыр дахэ хъуну
«Амин», - жыфIэт, я Аллахь! 
Тхьэм гущIэгъу ин къыхуищIыну. 
Жэнэт лъагъуэм теувэну, 
Жэнэтыбжэр хуIуахыну
«Амин», - жыфIэт, я Аллахь! 
Жэнэт кIуэцIым ныщIыхьэну,
Жэнэт шхын кърагъэшхыну, 
Жэнэт пщIащэр къытехуэну, 
«Амин», -жыфIэт, я Аллахь! 
Бисмиллахьыр и IункIыбзэу, 
Субхьанэкэр и пIэщхьагъыу, 
Ясин губгъуэм щыжеину
«Амин», - жыфIэт, я Аллахь! 
Угъуэлъамэ, ижьырабгъуу,
Зыбгъэзам, сэмэгурабгъуу, 
МелыIычхэр уи хъумакIуэу, 
«Амин», - жыфIэт, я Аллахь! 
Хьэзаб гуащIэр щхьэщыкIыну, 
Фирдаусми щIашэну, 
Шэфихьэти къыхуэхъуну,
«Амин», - жыфIэт, я Аллахь. 
Лэгъупыкъур и лэгъунэу,
И къуапиплIыр нуру блэну,
И дэфтэрыр Iэ ижьыну
«Амин», - жыфIэт, я Аллахь!
Дуней нэпцIри иухри,
Дуней пэжым нэкIуэжащ,
Жэуап пэжыр къыжьэдэлъхьи, 
Сэлам гуапэр Уэ къехыж.
Рэбби, рэбби, рэбби нур,
Рэбби, рэбби, рэбби нур,

Рэбби нуру я Аллахь,
Ла илахьэ илла Ллахь. 
МелыIычхэр къыпегъажьэ, 
Бегъымбархэр хуэгъэлъаIуэ, 
Ди тхьэлъэIур къабыл щIыи, 
Гузэвэгъуэр Уэ щхьэщых. 
Мащэ кIыфIыр хуэгъэнэху,
Мащэ зэвыр хуэгъэхуит,
Сэро гуащIэр хуэгъэщаби,
Жэуап дахэр ирегъэт. 
Жэнэтыбжэр хуIуегъэх,
Хъурмэ лъапIэр къыщегъэшх,
ЖэнэтыпскIэ андез ищтэу,
Нэмэз лъапIэр къыщегъэщI. 
МелыIычым и дэфтэрыр
И Iэ ижькIэ кърегъэт, 
Еджэ пэтми зимыгъэнщIу,
ФIыгъуэ итуи къыщIэгъэкI. 
Къемэт Махуэу гузэвэгъуэм
Уэ уи пащхьэм щыгъэгуфIэ, 
Мухьэмэду бегъымбарыр
И IумэткIэ Уэ къегъаджэ. 
НэщI-нэмэзу ищIыфахэр
Уэ бжыгъэншэу хуэгъэбагъуэ, 
Сэдэкъэуэ хуащIыжари
Жэнэт унэм къыщегъэшх. 
Уэ уи нэфIыр къыщыгъахуэ, 
Уэ Уи нурыр къытегъапсэ, 
Мухьэмэду бегъымбарыр
Шэфихьэти Уэ къыхуэщI. 
МелыIычхэр Уэ къегъаджи, 
Уэ Уи пащхьэм нрегъашэ, 
И гуэныхьыр къыхуэгъэгъуи, 
Жэнэт унэм егъэшэж. 
ДынолъэIури, я Аллахь!
Дыпщогугъри, я Аллахь!
ДыщIолъэIухэр къытхуэпщIэну
«Амин», - жыфIэт, я Аллахь!
Къемэт Махуэу махуэ гугъум
Псэуэ щыIэр щызэхыхьэм,
Хьэзабыншэу уахыхьэну
«Амин», - жыфIэт, я Аллахь!

Мухьэмэд ЛIыкIуэ лъапIэу щэлатымрэ сэламымрэ зэхам деж 
хьэрып гуэр къакIуэри къыжриIащ: «Уа Алыхьым и ЛIыкIуэ! Мы ду-
нейм фIы сыщыхуэзэн папщIэ сщIэн хуейхэмкIэ сыноупщIыну сы-
къэкIуащ». «ЩIэупщIэ, бжесIэнщ», - къыжриIащ ЛIыкIуэ лъапIэм. 

- Хэт нэхъри нэхъ Iущу сыщытыну сыхуейщ, - жиIащ хьэрыпым. 
- Алыхьым щышыни, хэт нэхъри нэхъ Iущ ухъунщ, - къритащ жэ-

уапу. 
- Хэт нэхъри нэхъ бейуэ сыщытыну сыхуейщ, - жиIащ. 
- Алыхьым къыуитамкIэ арэзы ухъумэ, хэт нэхъри унэхъ бейщ. 
- ЗахуагъкIэ псоми сатекIуэу сыщытыну сыхуейщ, - жиIащ.
- Уэ узыхуейр нэгъуэщI цIыхуми къехъулIэным щIэхъуэпс, - къыж-

риIэжащ. 
Хэт нэхъри нэхъ цIыхуфIу сыщытыну сыхуейщ, - жиIащ хьэрыпым. 
- ЦIыхухэм яхуэщхьэпэн Iуэху блэжьмэ, хэт нэхъри нэхъ цIыхуфIу 

ущы тынщ, - къыжриIэжащ ЛIыкIуэ лъапIэм. 
- Алыхьым и нэфI зыщыхуа цIыху сыхъуну сыхуейщ, - жиIащ. 
- Нэхъыбэрэ Алыхьыр уигу игъэлъи, и нэфI къыпщыхуэнщ, - 

къыжриIащ ЛIыкIуэ лъапIэм. 
- Си фIэщхъуныгъэр нэгъэсауэ щытыну сыхуейщ, - жиIащ 

хьэрыпым. 
- Уи щэныр егъэфIакIуи, уи фIэщхъуныгъэр здынэсыпхъэм нэсынщ, 

- къыжриIащ щэлатымрэ сэламымрэ зэхам. 
- ФIы къызбгъэдэкIыу сыщытыну сыхуейщ, - жиIащ. 
- Алыхьыр умылъагъуми, плъагъум хуэдэу хущыт, Езым, шэч 

хэмылъу, укъелъагъу, - къыжриIэжащ ЛIыкIуэ лъапIэм. 
- Алыхьым хуэжыIэщIэу сыщытыну сыхуейщ, - жиIащ хьэрыпым. 
- И унафэхэр гъэзащIи, Алыхьым жыIэщIэ ухуэхъунщ, - къыжриIащ 

ЛIыкIуэ лъапIэу щэлатымрэ сэламымрэ зэхам. 
- Алыхьым си гуэныхьхэр къысхуигъэгъуну сыхуейщ, - жиIащ. 
- И чэзум нэгъэсауэ зыгъэкъабзи, уи гуэныхьхэр пхуигъэгъунщ, - 

къыжриIэжащ. 
- Къемэт Махуэм нурым сыхэту сыкъэтэджыжыну сыхуейщ, - 

жиIащ. 
- Зыми уемыгуауи, нурым ухэту укъэтэджыжынущ, - къыжриIэ-

жащ щэлатымрэ сэламымрэ зэхам. 
- Къемэт Махуэм Алыхьым гущIэгъу къысхуищIыну сыхуейщ, - 

жиIащ. 
- Уи щхьэми Алыхьым и пщылIхэми гущIэгъу яхуэщI, - къыжриIащ 

ЛIыкIуэ лъапIэм. 
- Си гуэныхьхэр нэхъ мащIэ хъуну сыхуейщ, - жиIащ. 
- ПIэщIэщIар къыпхуигъэгъуну нэхъыбэрэ елъэIуи, уи гуэныхьхэ-

ми хэщIынщ, - къыжриIэжащ ЛIыкIуэ лъапIэм. 
- ЦIыху щыпкъэу сыщытыну сыхуейщ, - жиIащ. 
- Уи щхьэ IуэхукIэ цIыхухэм уахуэмытхьэусыхэ, - къыжриIэжащ 

ЛIыкIуэ лъапIэм. 
- Хэт нэхъри нэхъ къарууфIэу сыщытыну сыхуейщ, - жиIащ. 
- Алыхьым щыгугъи, хэт нэхъри нэхъ къарууфIэу ущытынщ, - 

къыжриIащ щэлатымрэ сэламымрэ зэхам. 
- Алыхьым си ерыскъыр игъэбэгъуэну сыхуейщ, - жиIащ. 
- Сыт щыгъуи андез Iыгъ, - къыжриIащ ЛIыкIуэ лъапIэм. 
- Алыхьымрэ Абы и ЛIыкIуэмрэ фIыуэ сыкъалъагъуну сыхуейщ, 

- жиIащ. 
- Алыхьымрэ Абы и лIыкIуэмрэ яфIэфIыр уэри пфIэфIу щыт, - 

къыжриIащ ЛIыкIуэ лъапIэм. 
- Къемэт Махуэм Алыхьыр къызэрысхуэмыгубжьынум и щыхьэт 

сыхуейщ, - жиIащ. 
- Алыхьым къигъэщIахэм уахуэмыгубжьмэ, Къемэт Махуэм 

Алыхьыр къызэрыпхуэмыгубжьынум ар и щыхьэтщ, - къыжриIащ 
ЛIыкIуэ лъапIэм. 

- Алыхьым сызэрелъэIур къысхуищIэну сыхуейщ, - жиIащ. 
- Хьэрэмым зыщыхъуми, Алыхьым узэрелъэIур къыпхуищIэнщ, - 

къыжриIащ щэлатымрэ сэламымрэ зэхам. 
- Къемэт Махуэм Алыхьым си дагъуэхэр схущIихъумэну сыхуейщ, 

- жиIащ. 
- Уи къуэшхэм (адрей муслъымэнхэм) я дагъуэхэр яхущIэхъумэ, - 

къыжриIащ ЛIыкIуэ лъапIэм. 
- Щыуагъэрэ гуэныхьрэ пIэщIэмыщIэу узыщIыр сыт? - къеупщIащ. 
- Нэпсым, узытетыпхъэм утетыным, узыфэм, - къыжриIащ ЛIыкIуэ 

лъа пIэм. 
- Алыхьым и пащхьэм хэт и фIыр щынэхъ лъагэ? - жиIэри къеуп-

щIащ. 
- ЩэныфIэм, арэзы щIыгъуафIэм, бэшэчым, - къыжриIэжащ щэла-

тымрэ сэламымрэ зэхам. 
- Хэт и Iейр щынэхъ икIэ Алыхьым и пащхьэм? - жиIэри къеуп-

щIащ. 
- Мысэмрэ нэпсеймрэ, - къыжриIэжащ ЛIыкIуэ лъапIэм. 
- Мы дунейми Ахърэтми сыт Алыхьым и губжьыр щызыгъэункIы-

фIыр? - къеупщIащ хьэрыпыр. 
- Щэхуу пты мылъкумрэ зэщыIеяхэр зэбгъэкIужынымрэ, - къыж-

ри Iащ ЛIыкIуэ лъапIэм. 
- Къемэт Махуэм сыт жыхьэнмэ мафIэр зыгъэункIыфIыр? – жиIэри 

къеупщIащ. 
- Гуауэмрэ бэлыхьымрэ хуэбэшэчыным, - къыжриIэжащ ЛIыкIуэ 

лъапIэу щэлатымрэ сэламымрэ зэхам. 
Мы хьэдисхэм хуэдэу псори къызэщIэзыубыдэ, динри езыгъэ фIа-

кIуэ хьэдис щхьэпэ срихьэлIакъым, - жиIащ Iимам Мустэгъфирий.

«Ислъамым и нурым» и щэкIуэгъуэ къыдэкIыгъуэм 
(«Адыгэ псалъэ», жэпуэгъуэм и 31-м) дыщытепсэлъы-
хьауэ щытащ Iимам Гъэзалий «Дин щIэныгъэхэм псэ 
къахэгъэхьэжын» тхылъым тхьэмахуэм и махуэ къэс 
хухэха псапэ нэмэзхэм ятеухуа хьэдисхэр къызэры-
щихьым. Нобэ абы къыпыдощэ гъубжым и псапэ 
нэмэзымкIэ.

 
РЭКЪЭШИЙ и къуэ Езид Малик и къуэм щэхьабэ ма-

хуэ Iэнэс къыжриIэжауэ, къеIуэтэж: «Мухьэмэд ЛIыкIуэ 
лъапIэм жиIащ: «Гъубж махуэм и япэ Iыхьэм и кум 
хуэзэу, зыгуэрым псапэу нэмэз тIысыгъуипщI ищIмэ, 
дэтхэнэ зы тIысыгъуэми «Фатихьэ» сурэр - зэ, «Iэятул 
Курсийр» - зэ, «Къулъхуолэр» - щэ трилъхьэурэ, апхуэдэ 
цIыхум къы кIэлъыкIуэ махуэ 70-м и гуэныхьхэр хуатхы-
нукъым. А махуэхэм я зым езыр дунейм ехыжмэ, шэхьид 
лIэкIэу лIэнурэ илъэс блыщIым и гуэныхьхэр къыхуэ-
гъунущ». 

ФадэIэпыкъуну 
фыхуеймэ

КъБР-м и Муслъымэнхэм 
я IуэхущIапIэм хъыбар къы-
дегъащIэ Палестинэм щы-
щу щтапIэм ихьэжа цIыхухэм 
епхауэ ирагъэкIуэкI псапа-
щIэ лэжьыгъэхэм. Ахэр 
«Маяк», «Курорт Нальчик» 
зы гъэпсэхупIэхэм щагъэ-
тIыс хьауэ щопсэу. Сабийхэ-
ми балигъхэми зыхуэныкъуэ 
псори яIэрыхьакIэщ. ЦIы ху-
х эм кърахьэлIащ щIымахуэ 
щыгъынхэри, унагъуэр ма-
хуэ къэс зыхуэныкъуэ хабзэ 
хьэпшыпхэри. Къинэмы-
щIауэ, псапэхуэщIэу къы хэ-
кIа мылъкумкIэ цIыху къэс 
зыхуэныкъуэ псори къыхуа-
щэхуащ. ««Баракат» фон-
дым и офисым зэкIэ хьэп-
шып къэвмыхьми хъунущ

Рэбби Нур
Зэчыр

Уэлид и къуэ Хъалид
къиIуэтэжа хьэдисхэр

Зэхуэзыхьэсари зытхыжари Хьэнбэл и къуэ Iэхьмэдщ

Мыпхуэдэ Iуэхухэм, сарихьэлIэныр 
щызогъэтри, сахэтыныр сэркIи 
гъэщIэ гъуэнщ, сыдэзыхьэхщ, лIыгъэ 
зэхэгъэкIыпIэрэ бэшэчагъэ гъэунэ-
хупIэу зэрыщытым къыхэкIыу. «Зи 
гугъу пщIыр сыту пIэрэ?» - жыфIэрэ 
фыкъызэупщIмэ, къэтIуэтэнщ Iуэхум 
щIэдзапIэ хуэхъуамрэ зэрыпищам-
рэ.

ЙОУЭРИ, си анэш щIалэ Бэрау            
Заур бий пщыхьэщхьэхуегъэзэкIыу             
телефонкIэ  къы тоуэр, «пщэдей пщэд-
джыжьым мыпхуэдэ Iуэху зэрызэ-
хаублэм ущыгъуазэ уэ?» - жеIэри.             
Зи гугъу ищIыр шу зекIуэу къыкIэ-
лъыкIуэ махуэм Налшык къалэ и              
Дубки хьэблэм и къуапэ дыдэу мэ-        
зым пэ гъунэгъум деж щрагъэжьэну 
зыт раухуарт. «Ар дэнэ сэ щысщIэн, За-
урбий?» - пызодзыж сэри, сызэры хуэ-
мы хьэ зы рым сриг уауэщ хьэуэ-             
жауэ. 

Согупсысри, я гъусэу сыкIуэн 
щхьэкIэ сы зыхуэныкъуэр нэхъыбэщ. 
Нэхъыщхьэ ды дэращи, шы сиIэкъым. 
ЕтIуанэрауэ, а псэущхьэ къызэ ры мы-
кIуэм ящыщ къыс хуагъуэтыпэу сощI-
ри, куэдрэ сызтригъэзэгъэн шы мы-
цIыхум. ЕтIуанэрауэ, мы махуэхэм 
дыгъэм зигъэпщкIужауэ щIыIэбжьщ, 
сэри пыхусыхур зэрызыхэзгъэкIыжрэ 
куэд щIакъыми, мэз кIуэцI уэтIп-
сытIымрэ Iуащхьэ щыгу жьы зэ-
пекъум рэ сэзэгъыныр шэч къызы-
тесхьэщ. Ещанэрауэ, щыгъынкIи сы-
хуэмыщIауи къысщохъу, хъунщIэ-
псынщIэету хъыбар зэрызагъэщIам 
къыхэкIыу... 

Дыбгъэдыхьащ зиш телъэщIыхь щIа-
лэм. Ар а щIыпIэм щызэхуэсхэм я нэ-
хъыжь хуэдэуи къыджаIат. 

- Сэ Хьэжыхэ сащыщщ, си цIэр Ар-
турщ. къуажэкIэ Бабыгуейщ (Сэр-
макъ). Налшык и Iэдииху хьэблэм сы-
дэсщ. ДызэрыцIыкIурэ шыр тфIэфIщ, 
унагъуэкIэ диIащ. ТIэкIу дызэхэ-
зекIуэнщ, адыгэшыр дгъэкIуэдын-
къым, дэ, езыхэми, адыгэ щIалэхэм, 
екIурэ-ещхьу зыкъэдгъэлъэгъуэнщ жы-
доIэ. Ипэм щыIа нэхъыжьхэм зыхыда-
гъэщIа, дахагъэм ящыщ гуэр нэ-
хъыщIэхэм къыддалъагъунщ. Аращ ди 
мурадыр, Алыхьым жиIэмэ. 

- Фызэрызэрыгъуэтыр дапхуэдэу? 
- Иджыпсту жып телефон щыIэщи, 

ухуеиххэмэ, узэрыгъуэтынущ. Нэ-
хъыбэу зытетщIыхьыр шыр фIыуэ 
зылъагъухэр, зехуэным дихьэххэр 
зэрыщIэнращ. Мис нобэ хуэдэу, ма-
шинэкIэ дыздэмыкIуэфым шыкIэ            
дыкъыщыщIедз хъарзынэуи, апхуэ-
дэхэм деж фIыуэ ди нэгу зеужь. Па-
сэм псэ-уахэм яхэлъа бэшэчагъэм, 
лIыгъэм хуэди зыдэтлъагъужу пIэрэ 
жыдегъэIэри, абыи дрогуфIэр. 

Артур дыздепсалъэм шууитI иджы-
ри къыIухьащ, яшхэм сыхъэр къахих-
рэ къызэрыпщIэнтIари нэрылъагъуу.

- Мыхэр жыжьэ къызэрикIам уи 
гупсысэр хуешэ зытес псэущхьэхэм 
я зэщIэплъэкIэм, - жысIащ сэри, Ар-
тур сеупщI щIыкIэу.

- СызэрыщыгъуазэмкIэ, ахэр Ис-
лъэмей нэс къикIащ! Мыбдеж щызэри-
хьэлIэхэр куэд щIауэ дызэрощIэр, 
зекIуэ зыбжанэми дызэдыхэтащ. Мис 
нобэ гукъыдэж тщIати, Аушыджэр 
 драгъэблэгъащ. Зыгъэзэж Арсен, мэз-
хъумэм, и тэхъуанэм деж шэджа-
гъуашхэ щытщIу, шытхыщхьэмкIэ ды-
къекIуэкIыжу, «Сосрыкъуэ» шхапIэр 
зытетымкIэ дыкъехыжын ди мурадщ. 
ДызэрызекIуэнур мэз лъагъуэ защIэу 
къыщIэкIынущ, ауэ гъуэгур гугъуми, 
Тхьэшхуэм псынщIэ тщищIыну дыщо-
гугъ. 

- Артур, гъэм и зэманхэм ящыщу 
мыпхуэдэр дауэ къыхэфха?

- Гъэмахуэми дызэхэзекIуащ дэ. Гъэ-
махуэ-щIымахуэ диIэкъым, Ди Iуэху 
зэрыхуэкIуэ-къызэрыдэхъулIэм хуэ дэу, 
уэшхти-уэсти жыдмыIэу дызэхохьэ. 
 Махуэкум сыт щIыхуэвгъэзар жыфIэмэ, 
зыгъэпсэхугъуэ махуэхэм унагъуэхэр, 
благъэхэр нэхъ къытхуеин мэхъури 
аращ. 

- Шым дежкIэ гъэмахуэр нэхъыфI, 
мэз щIагъым пщIащэм куэду 
узэрыщыхуэзэм къыхэкIыу, ятIэ мы-
хъуу?

- Шыр Алыхьышхуэм апхуэдэу къыт-
хуигъэщIащи, абы гъэмахуэ-щIымахуэ 
иIэкъым. Гъэмахуэм уризэхэзекIуа 
иужь, бгъэпскIыжмэ, щIымахуэм 
 къыумыгъэпщIантIэмэ аращ. Сытми 
сыт хуэдэ зэманми фIы гуэр къып ху-
хэхынущ, ухуеймэ! 

Дыбгъэдохьэ видеокамерэ зыIы-
гъым бгъэдэт шууейм. 

- Фыхэт, фысыт, щIалэфIхэ? Дэнэ 
фыкъикIа? 

- Нобэ дыкъыздикIар къалэращ. Ауэ, 
дыкъыщалъхуари дыкъыщыхъуари Зе-
икъуэщ. Дэ тIур дызэкъуэшщ, Къулихэ 

дащыщщ, сэ си цIэр Анзорщ, видео-
графыр - Азэмэтщ.

- Мыбдежым кинокIэ щытефхыр 
къэвгъэлъэгъуэжыну, Анзор?

- ИнтернеткIэ. Ютубым «Конный 
мир» жыхуиIэм псори къиддзэжынущ. 
Дэ езым щхьэхуэу зы гуп дыхъуу, 
Брамтэ хьэблэм (Вольнэ Аул) дэт мэж-
джытым и Iэгъуэблагъэм, Мэзлом и 
уэрамым, шэщ щыдиIэщ, хуейуэ зы-
къытхуэзыгъазэхэм шыкIэ къыщед-
гъэжыхьу. 

- Абдежым фикIыу, дэнэкIэ нэхъ 
къыщыфкIухьхэр? 

- Сосрыкъуэ дыдокI, адэкIэ дыфIо-
кIри Нартей Iуащхьэми дынос, Джэр-
пэджэжи Аушыджэри ущхьэщызы-
гъаплъэ Iуащхьэхэми дыкъытохутэ. 
Гъэмахуэ хъуамэ, мы мэзымкIэ 
дызэпрокIри, Балъкъэр Ипщэ къуажэ-
ми дынос, абы адкIэжкIэ Уштулу тэ-
хъуанэми дохьэ. Псори зэхэту гъуэгум 
махуищ идогъэхь. 

Зеикъуэ къуажэм щыщ Къардэн 
Ахьмэд:

- Нэхъыжьхэм гукъыдэж ящIауэ, 
тхьэмахуэ къэс жыхуаIэм хуэдэу, ди 
адэжьхэм зэрахабзэу дызокIуэри, 
зэрыщIэддзэрэ дишхэри къэмыдзы-
хауэ къытхэт щIалэхэри къимыкIуэ-
тауэ, дапхуэдэ гъуэгуанэ дытеувэми, 
шыщхьэмыгъазэу тщIыгъу адыгэлIхэ-
ми щапхъэ ягъэлъагъуэу дыкъызэдо-
кIуэкI. УсакIуэшхуэ КIыщокъуэ Алим, 
«СыкIуэнт нэхъ псынщIэу» и усэм 
зэрыхэту, «Сэ куэдрэ, куэдрэ сигу 
 къолъадэ. Шы жэр сытесу къэс-
кIухьын, Ди хэку губгъуэшхуэм сыни-
лъадэу. Зэдэжэм пыIэр яфIэсхьын... 
Си гъащIэ ябгэр щызухыным, шыжэр 
сытесу среух!» жиIэгъат. Адыгэшыр 
апхуэдизкIэ бэшэчщ, кIуафIэщи, дэт-
хэнэ зы гъуэ гуанэри зэпеч, адыгэлIри 
 къе мыхьэлъэкIыу уанэгум исщ. Мис 
нобэ укъыдэплъмэ, нэхъыжь жьакIэ-
хухэри ди гъусэщи, жьыщхьэ махуэ 
 хъуну Тхьэшхуэм солъэIу! Абыхэм 
яхэтщ илъэс 60-м щIигъуаи, илъэс             
70-м нэсаи. ГъащIэ дэтхэнэ зыми 
къы дит! Ди адыгэ лъэпкъыр зыкъиу-
жьыжын Алыхьым ищI! 

- Ахьмэд, щIалэхэр дапхуэдэу фы-
зэрызэрыгъуэтар?

- ИнтернеткIэ дызэрыщIауэ, шууей 
гуп дохъу. ЩIалэ зыбгъупщIу ды-
къежьэри, тIощIми дыщхьэдэхащ, 
ауэрэ щэщIми дынэсынщ. Гупым 
«Къэбэрдей шууейхэр» фIэтщащ. Ват-
сап Iэмалым и мызакъуэу, Интернетми 
напэкIуэцI щыдиIэу ды къохьэри, до-
гъэщIагъуэр щIалэгъуалэм щапхъэ 
къыттезыххэр къазэрыхэкIыр, уеблэмэ 
зи гъущIыш зыщэжу, мы псэущхьэ да-
хэм хуэдэ къэзыщэхухэри яхэту. 

- Зэман къэкIуэнум сыт хуэдэ му-
радхэр фиIэ? 

- Гъэмахуэм дынэсмэ, ди гугъэщ 
Дзэлыкъуэ щIыналъэм дихьэу, Нар-
занхэм я  хуейм зыщыдгъазэу, Iуащхьэ-
махуэ и дыгъэмыхъуэмкIэ щыIэ Псы-
хущхъуэхэми дынэсыну. Нэхъ гъунэ-
гъуу дыкъеIэбэкIыжмэ, Зеикъуэ и 
Iэхэлъахэу Къэнжал щыгу дыдэзышми 
дыкъыщыщIидзыну ди мурадщ. 
Куэдым къыщыдожыхь. Хы ФIыцIэ 
Шапсыгъми дыкIуат. Мейкъуапи шыкIэ 
дыдэтащ. Тхьэм жиIэмэ, Дагъыстэнми 
дынэсыну ди мурадщ. 

Ауэрэ дыздэщытым, адэкIэ-мыдэкIэ 
щызэхэт щIалэхэм я нэхъыбэр ипщэ-
къуэкIыпIэу мэзыр здэщыIэмкIэ зэ-
рыплъэм гу лъыстащ. Шу гуэр, «мыри 
мыбыкIэ дауэ къызэрыщыхутар?» жы-
уигъэIэу, псыхъуэ цIыкIум дэзышэ 
уэхым къыдэкIащ. СыплъэIуэмэ, шым 
тесыр си анэш къуэшым, Бэраум, и 
малъхъэгъу Аушыджэр дэс Хъуромэ 
Эдуардщ.   

- Иджыпсту укъыIулъэдащ. ДэнэкIэ 
укъикIа?

- Уеи, АушыджэркIэ сыкъикIамэ! 
«Къалэ гъуэгужь» жыхуаIэм сытету!

- ЗекIуэ гупым уакъыпежьэуи, Эду-
ард? 

- Сакъыпежьауэ, щIалэхэр гъуэгу 
тезгъэхьэну аращ. 

- ДапщэкIэ укъэсагъэн?
- Сыхьэтрэ ныкъуэкIэ утетщ, моуэ 

лъэбакъуэ псынщIэкIэ укъакIуэмэ. 
- Гъуэгур тэмэм?
- Iейкъым, жыг къэуа телъкъым, 

мэзхъумэхэм ягъэкъабзэ. Ауэ, ятIэщ.
- Мы Iуэхур сытым къыхэфха?
- Гуп щыIэщи, шы зыдохуэ. Шы 

зезыхуэхэр абдежым дыщызэрощIэр. 
Аращи, зэм зы къуажэ доблагъэ, 
мыдрейм дежи нэгъуэщI жылэ ды-
къыщыщIедз. 

Шухэм я текIыгъуэр къэсагъэххэти, 
къытлъэмыIэсахэр гъуэгум къыщыт-
кIэлъысыжынщ, жаIэри, шуупэ гъуа-
зэм гупыр иригъэжьащ...

 
Тхыгъэри сурэтри

КЪУМАХУЭ Аслъэн ейщ.

Пщэдджыжь дыгъэмыхъуэм

Адыгэхэм я дин
зехьэкIэм и 
нэщэнэхэр

«МЫ тхылъыр Iыхьищу зэхэтщ, - зыхуегъазэ тхылъеджэм 
ар зи IэдакъэщIэкIым: 1) АдыгэбзэкIэ зэрадзэкIа КъурIэн 
тхылъхэр. 2) Адыгэбзэм щызекIуэ дин псалъэхэмрэ псэ-
лъафэхэмрэ. 3) Адыгэ хъуэхъухэр». 

 Япэ Iыхьэм Къущхьэ Эрдал щроплъэж КъурIэн лъапIэр 
адыгэбзэм кърагъэзэгъэн Iуэхугъуэр хэгъэгу щхьэхуэхэм 
зэрыщекIуэкIам. Тхылъым гуэдзэн хуэхъуа сурэтхэм дэ 
 щыдолъагъу Мейкъуапэ 1992 гъэм къыщыдэкIа, Куэщбей 
Пщымахуэрэ МэшбащIэ Исхьэкърэ ягъэхьэзыра зэдзэ-
кIыгъэри, 2001 гъэм Къэбэрдей-Балъкъэрым къыщыдэ кIауэ 
щыта, Хъуажь Мухьэмэд-Хъер, Нало Заур, Болий Му стэфар 
сымэ я «КъурIэнри», Елгъэр Кашиф 2006 гъэм, Къал мыкъ 
Аднан 2020 гъэм къыдагъэкIахэри. 

Тхылъыр зэрытхар тыркубзэщ, ауэ тхакIуэм дин фIэщы-
гъэхэри хъуэхъухэри адыгэбзэкIэ етхри, я мыхьэнэр тыр-
кубзэкIэ зэредзэкIыж. Абы и фIыгъэкIэ куэдрэ дызри-
мыхьэлIэ адыгэ хъуэхъухэм дащыхуозэ мы тхылъым: унэщIэ 
щIэтIысхьэжам, Iэнэм пэрытIысхьам, нысэ къэзышам 
 къахуэщхьэпэну тхьэлъэIухэм, хьэгъуэлIыгъуэ хъуэхъухэм, 
мазэщIэм, гъатхэпэм яхуэгъэзахэм, дунейм ехыжам е 
къытехьагъащIэм ятеухуам. 

«Мыр Узуняйла нэхъыжьхэм я деж щызэхэсха духьэщ, - 
щетх Къущхьэ Эрдал ещанэ Iыхьэм, «Iэнэм щыпэрытIысхьэм 
деж ящI духьэ» псалъащхьэм щIэту. - Шхэн ямыублэ 
щIыкIэ духьэ щIыныр Ибрэхьим Бегъымбарым и суннэу 
щытауэ жаIэж. Шхэн яуха нэужьи хьэрыпыбзэкIэ ди Бе-
гъымбар ЛъапIэу щэлатымрэ сэламымрэ зэхам зэрищIам 
хуэдэу, Iэнэ духьэр къабж хабзэщ: «Бисмиллахьи Ррэхь-
мани Ррэхьим. Я Алыхь! Дызыгъашхэми дызыдэшхэми 
 хъер зыхэлъыр къахуэщIэ. Я мурадыфIхэр къегъэхъулIэ. 
Мы Iэнэр къэзыIэта унагъуэри зыхуэныкъуэ щымыIэу 
гъэпсэу. Я унагъуэм хъер-берычэтыр иумых. Тхьэм му-
слъымэну щыIэм хъер зыхэлъыр къытхуищIэ. Ди лIахэм 
гущIэгъу къахуищI. Алыхьышхуэм зауэм, гуауэм, узыфэ 
Iейхэм цIыху псори дыщихъумэ, мамыру дызэдигъэп -         
сэу. Дэ хъуэхъуэкIэ тщIэркъым, ди нэхъыжьыфIхэм жаIа 
хъуэхъухэр Тхьэм къабыл ищI. Тхьэр фIыкIэ зэхъуэхъуну 
муслъымэнхэм ящыщ дищI. ИIэ-тIэ, фежьэ, бисмиллахь». 

 Шхэн яухауэ, Iэнэхэр щаIэтыжкIэ, мыпхуэдэу духьэ ящI: 
«Фи Iэнэхэр убагъуэ, фи егъухэр укIуэд. Тхьэм жэнэт  шхыну 
къывитыж. Тхьэм фи унагъуэм хъер-берычэтыр иримых-
кIэ». 

Гъубж псапэ

Шу зекIуэ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр 
156-рэ къыдокI.

КъБР-м  щыIэ  
МВД-м  къет

Гъэлъэгъуэныгъэ

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и 
 къуэдзэ Джатокъуэ Марьянэ, 
корректорхэу Нэужьокъуэ Заи- 
рэ (1, 4-нэ нап.), Елмэс ФатIимэ 
(2, 3-нэ нап.).

КомпьютеркIэ газетым и теп-
лъэр ящIащ Дол Маринэ, Що-
махуэ Марианнэ.

Сурэтхэм елэ жьар Бицу Жан-
нэщ.

ГукIи, псэкIи, гугъэкIи, хъуэпсапIэкIи 
адыгэ Iуэхум хэтрэ, лъэпкъым и хъу-
гъуэфIыгъуэ нэхъыщхьэ дыдэхэр зы хэ-
зыщIэ режиссёрщ Адыгэ Республикэм 
щэнхабзэмрэ гъуазджэмкIэ щIыхь зиIэ и 
лэжьакIуэ ЕмкIуж Андзор. Ар доцIыху 
«Кавказфильм» киностудием и лэжьы-
гъэхэмкIэ, Къэбэрдей-Балъкъэрми ди 
гъунэгъу республикэхэми я театрхэм 
 щигъэув спектаклхэмкIэ, трих адыгэ ки-
нохэмкIэ, зэфIигъэкI лъэпкъ Iуэху хэм-
кIэ. 

ИДЖЫБЛАГЪЭ Москва щекIуэкIащ 
Адыгейм, Къэбэрдей-Балкъэрым, Къэ-
рэшей-Шэрджэсым щыщ щIалэгъуалэу 
къалащхьэм щыIэхэм я зэгухьэныгъэм 
къызэригъэпэща «КъэкIуэнум - лъэба-
къуэ» Iуэху дахэр. Гъуазджэ Iыхьэм адыгэ 
кином щытепсэлъыхьыну абы ирагъэблэ-
гъахэм ЕмкIуж Андзори яхэтащ. Адыгэ 
щIэблэр щызэхуашэса зэIущIэм ар щы-
тепсэлъыхьащ кином и Iэмалхэм, абы пы-
щIа гугъуехьхэм, езыр нэхъ дэзыхьэхыу зэ-
лэжьхэм, апхуэдэуи театрым и мыхьэнэм. 

И IэщIагъэм хэлъ Iэмалхэр къигъэсэ-
бэпурэ лъэпкъ гупсысэр ехъумэ ЕмкIу-
жым. Адыгэ фильмым щытепсэлъыхькIэ 
къыхегъэщ абы елэжь дэтхэнэри адыгэу 
щытын зэрыхуейр.

- Адыгэм и хьэл-щэныр зымыщIэм дэ 
ттеухуауэ кино требгъэхмэ, ар ещхь хъур-
къым. Къэтщтэнщ гухэлъ къызыхэщ теп-
лъэгъуэ щапхъэу. Урысым и гурыщIэ къэ-
IуэтэкIэр куэду къыщхьэщыкIынущ дэ ар 
зэрыдгъэлъагъуэм. Ахэр нэIурыту гу ры-
щIэм тепсэлъыхьмэ, адыгэ кином и лIы-
хъужьхэм я «зэпсэлъэкIэм» езы тIум я 
зыхэщIэм щэху хэлъщ. Псалъэм папщIэ, 
ар къыхэщынкIэ хъунущ я плъэкIэм - я на-
пIэр зэраIэтым, зэрырахьэхыжым куэд 
 къеIуатэ. Мис апхуэдэ гупсысэхэр щIэлъу 
тумыхмэ, адыгэ кино пхуэгъэпсынукъым. 
Адыгэ зэхущытыкIэр фильмым нэсу къы-
щыхуэгъэлъэгъуэнукъым нэгъуэщI лъэп-
къым къыхэкIам. Лъым хэтын хуейщ, жы-
хуэсIэщ, - къыхегъэщ Андзор. 

Адыгэ Iуэхум теухуауэ «Кавказфиль м»-м 
и лэжьыгъэхэр куэд мэхъу. Ар къы зэ-
рыунэхурэ къехъулIахэр цIыхур зыгъа сэщ, 
гуапагъэм къыхуезыджэщ, лъэп къым          
зыкъезыгъэцIыхужщ, зэзыгъэп лъэ кIыжщ 
икIи япэкIи зыгъэкIуатэщ. Ар дэ тлъагъу-
ращ. Езы режиссёрыр нэхъ жыжьэ 
маплъэ:

- «Кавказфильм» киностудием и гугъу 
пщIымэ, ар жылапхъэ хуэдизщ иджыри зэ-
рыхъур - къыщIэдзапIэщ. ЗекIуэну зи лъэ 
теувэ сабийм хуэдэщ, нэгъуэщIу жыпIэмэ. 
Дауи, ди лъэр быдэу дгъэувыным зэман 
ихьынущ. Мис а зэманым епхауэ зы гуп-
сысэ хэплъэгъуэ къоунэху: бзэм и Iуэхур. 
Дэ адыгэ кинор лъэкIэ дгъэувыху, абы 
 едгъэплъыну дызыхуейхэм я бзэр ящIэ-
жыну пIэрэ, дакъыгурыIуэжыну пIэрэ?! 
Сыту жыпIэмэ, дэ ди бзэращ ди купщIэр, 
ди шыфэлIыфэр, ди дуней тетыкIэр. 
«Уадыгэн щхьэкIэ, Iэмал имыIэу щыт -
къым адыгэбзэр умыщIэнкIэ», - жызыIэ-
хэм захуэзгъэзэнут: «Iэмал имыIэу пщIэн 
 хуейщ уи бзэр!». ПцIыщ уадыгэу адыгэбзэ 
пщIэным ухуэмыпабгъэныр. 

ЦIыхур - щIыуэпсыр - гупсысэр зэпхащ. 
Ари Андзор и деж щыболъагъу. ЩIыуэп-
сым и къарур зыхещIэ, абы и телъыджа-
гъыр елъагъу, а телъыджэм хэзэрыхьа 
нэужьи зыкIи пхуэмыгъэутхъуэн гупсысэ 
къабзэхэр иIэу, езым гурыфIыгъуэ къы-
зыхих, лъэпкъым къыхуэсэбэпын Iуэхухэм 

тогушхуэ. ГъэщIэгъуэнщ, лъэпкъ гупсысэр 
а щIыуэпс дыдэм къызэрырипх Iэмалри.

- ЩIы хъурейм жыг лIэужьыгъуэ куэд 
 ущрихьэлIэнущ. Иджы девгъэгупсысыт, 
лъэпкъ къэс зы жыг лIэужьыгъуэ хуэдэу. 
Адыгэм ди жыгыр си нэгум къыщыщIэз-
гъэхьэкIэ, мыпхуэдэ теплъэ изот: и лъэхъц-
хэм куэдыщэ хэгъукIарэ, псэууэ къэна зыб-
жанэм зэрафIэщкIэ щIым зыхаукIауэ. 
Жыгыр нэхъри хэхъуэху, ар зыIыгъ лъэхъц 
мащIэм нэхъри къатехьэлъэу. Псы хуэ-
лIэурэ гъуж жыгымкIэ сыт къэзгъэлъа-
гъуэр жыпIэмэ, - бзэр, хабзэр, щэнхабзэр. 

Дэ мы зэманым мыпхуэдэ щытыкIэ 
дитщ: ди тхыдэм дропагэ, ди адэжьхэм я 
лIыгъэм дытепсэлъыхьыжурэ абы ды-
къыкъуогушхукI, ди блэкIам лъапIэныгъэу 
хэлъар къыдгуроIуэ. Ауэ, дэ езыхэр, нобэ 
щыIэхэр-щэ?! Дыхэт, сыт тхузэфIэкIыр? 
Пэжым ухуеймэ, дэ иджыри диIэщ Iэмал 
ди лъэпкъ жыгым псэ хэтлъхьэжыну, къару 
еттыжыну. АбыкIэ жэуап дохь, - жеIэ ре-
жиссёрым. 

Хэку. ГурыIуэгъуэщ ди лIыхъужьыр абы 
быдэу зэрыпыщIар, зэрыщыщыр:

- Адыгэм и тхыдэ гуузым, илъэсищэ 
 зауэм и гугъу пщIымэ, лъэпкъым Хэку 
иIэнымкIэ лIыгъэшхуэ къалъыкъуэкIащ 
лъа хэм къинахэм, пэлъэщащ къалэн 
 гу гъум - лъэпкъым къыхэкIа, дэнэ щIыпIи 
щыIэ адыгэ цIыхум и екIуэлIэжыпIэр 
 яхъумэным. Илъэсищэ зауэм и Iэужьыр  
ди дунейм къыхэнащ игъащIэкIэ. Абы ма-
хуэ къэс дытемыпсэлъыхьми, ди гупсысэм 
хэтщ. Адыгэ цIыхум ар и гум къыпхуит-
хъыжынкъым, - жеIэ. 

Адыгэм и гъащIэм щыщ Iыхьэ къыхэщу 
щыIэщ фильмхэр. Абыхэм куэдрэ къыща-
гъэлъагъуэ насыпыншагъэ гуэрхэр, Iэ-
щIыб щIын хуей мыхъумыщIагъэхэр, хьэл-
щэн зэхуэмыдэхэр - фIыри Iейри - зы-
хэлъхэр. Пэжщ, лъэпкъыр зыщIэгупсы-
сын рэ игъэзэкIуэжынрэ къыдокIуэкI. А 
псом езгъапщэу, ЕмкIуж Андзор и лэжьы-
гъэхэм я гугъу сщIымэ, мыращ си гуп-
сысэр: мыбы игъэлъагъуэр ди фIырщ, ди 
дахэрщ, щэнхабзэрщ, хабзэ-нэмысырщ. 
Мыбыи мыхьэнэ иIэщ: Андзор и лэжьы-
гъэхэм нэхъыжьи нэхъыщIи тыншу еп лъы-
фынущ, уи нэр щIэбгъэпщкIун е сабийм 
имылъагъупхъэ зы теплъэгъуи хэткъым - 
къабзэщ. ГъэщIэгъуэн тщыхъуащ «Неви-
новен» фильмым теухуауэ къыджиIэжа   
зы хъыбар:

- Иджыблагъэ Орлов областым щыщ 
журналист бзылъхугъэ интернеткIэ къэп-
сэлъащ «Невиновен» фильмым и IуэхукIэ. 
«Фильмым деплъри дигъэпIейтеящ, абы 
хэлъ гупсысэр ди щIалэгъуалэм зыхащIэн 
хуейуэ къыдолъытэри, хуит дыкъэпщIмэ, 
щIыналъэм щеджэ студентхэр едгъэп-
лъынущ, - жиIащ бзылъхугъэм, икIи и уна-
гъуэм ар къазэрыщыхъуар къыпищащ. - 
Зы пщыхьэщхьэ быным сахэсу деплъащ 
абы. И кIэм щынэблагъэм, илъэситху зи 
ныбжь си нэхъыщIэм жиIащ: «Сыту лъэпкъ 
дахэ мыхэр!».

Мис а сабийм фильмым хуигъэува на-
гъыщэм нэхъ лъапIэ сыхуейкъым сэ. Ара-
гъэххэт си мураду тесхар - лъэпкъым ди 
 дахагъэр згъэлъагъуэну арати, сабий псэ 
къабзэм а псалъэхэр къыщыжьэдэкIакIэ, 
къызэхъулIащ. 

ЕмкIужым и «Невиновен» фильмым и 
етIуанэ Iыхьэр («Невиновен 2») трихащ, 
мы зэманым ар зэхагъэувэ. Абы пэплъэхэр 
куэд дохъу! 

Режиссёрым и лэжьыгъэр зэи зэпыур-
къым, иджыпстуи зэлэжьын и куэдщ. 
 Республикэм и макъамэ театрым ирагъэ-
блэгъауэ мюзикл щегъэув. Пьесэр ПащIэ 
Маринэ итхащ, макъамэ щIэту. Нотэм ар 
иригъэзэгъащ Бэрбэч Беслъэн. 

ДяпэкIэ и мурадхэм ящыщщ гупсысэ куу 
зыщIэлъ, цIыхугъэм и щапхъэ гъуэзэджэу 
тхыдэм къыхэщыж зы Iуэхугъуэ и лъаб-
жьэу кино трихыну. Ар Ленинград блока-
дэм къыдаша сабийхэр Къэрэшей- Шэр-
джэсым хыхьэ Беслъэней адыгэ къуа жэм 
дэс адыгэхэм къызэрырагъэламрэ зэ ра-
пIамрэщ. Андзор а Iуэхум теухуа тхылъ, 
дэфтэр куэд щIиджыкIащ, журт сабийхэр 
зы жэщым бын ящIу, зи унэцIэр езытауэ 
псэужхэм яхуэзащ, а Iуэхум фIыуэ хэ-
зыщIыкIхэм епсэлъащ. Иджы а псори и 
 лъабжьэу, документальнэ фильмым нэхъ 
хуэкIуэу сценарий ягъэхьэзыр. Мы зи гугъу 
тщIыри режиссёрым лъэпкъ гъуазджэм, 
тхыдэм, щэнхабзэм хуищI хэлъ хьэ ны гъэ-
хэм ящыщ зы лэжьыгъэ купщIафIэ зэ-
рыхъунум шэч къытетхьэркъым. Хуабжьу 
сэбэп хъунут апхуэдэ лъабжьэ куу зиIэ 
 фильмыр техынымкIэ щIэгъэкъуэн хъуну 
жэрдэм зиIэхэр къыкъуэкIамэ. 

ГУГЪУЭТ  Заремэ. 

Къэбэрдей-Балъкъэрым и къэ-
ралыгъуэр илъэси 100 зэрыри-
къум и щIыхькIэ къызэIуаха 
«Сквер 100-летия» зыгъэпсэхупIэм 
хэт галереем щагъэлъагъуэ «Дви-
жение формы» выставкэр. Къа-
лэм зегъэужьынымкIэ «Плат-
форма» институтым и лэжьа-
кIуэхэм Москва щыщ дизайнер 
Дурневэ Дарье и гъусэу къызэра-
гъэпэщащ ар.

КАВКАЗ Ищхъэрэм и щIына-

лъэхэм щыщ, ятIэ гъэжьам елэжь 
художник 11-м я лэжьыгъэхэр 
 ягъэ лъагъуэ. Абыхэм ящыщ зыб-
жанэр Москва щопсэу икIи що-
лажьэ. Га заевэ Разият Налшык 
щыщщ. 

- СурэтыщIхэм я лэжьыгъэхэр 
Налшык щагъэлъэгъуэну къыщед-
гъэблагъэм, ахэр занщIэу абы 
арэзы техъуащ, - жеIэ Дарье. - Кав-
казым зи сурэтхэр къезыгъэша 
 художникхэр езыхэри мы щIына-
лъэм щыIэну щIэхъуэпсырти, я 

лэжьыгъэхэмкIэ ди щIыналъэм 
щыIа пэлъытэу къалъытэ.

Гъэлъэгъуэныгъэм къыхэгъэщып-
хъэщ мафIэкIэ ягъэжьа вазэхэр. 
МафIэ пщтыркIэ махуищым нэб-
лагъэкIэ ахэр щIытI хьэкум ща-
гъажьэ. А пасэрей Iэмалым и фIы-
гъэкIэ художникхэм хьэпшыпхэм 
зыхуей плъыфэр кърагъащтэ. Ахэр 
иджыри зэ щыхьэт тохъуэ гъуаз-
джэм гъунэ зэримыIэм.

Псы къиуам, гъатхэ губгъуэм я 
 теплъэ - дэтхэнэри гъэщIэгъуэнщ, 

дунейм и къэхъукъащIэхэр уи нэгу 
щIэзыгъэкIщ. А сурэтхэм еплъхэм 
гукъыдэж къызэрыхахым шэч хэлъ-
къым. 

Гъэлъэгъуэныгъэ щIэщыгъуэр 
 дыгъэгъазэм и кIэ пщIондэ лэжьэ-
нущи, абы еплъынухэм иджыри зэ-
ман яIэщ.

ТЕКIУЖЬ  Заретэ.

Сурэтхэр  Къарей Элинэ
трихащ.

ГукIи псэкIи адыгэ!

ГукIи, псэкIи, гугъэкIи, хъуэпсапIэкIиГГ

т
а

у
л
А
г
х
ж
Ж
м
л
г

д
л
к
х
щ
П
д
е
ж

б

з
и

Гукъыдэж  къозыт  теплъэгъуэхэр

Къалащхьэм щагъэув ИлъэсыщIэ псей 
къэс езыхэм я гъэщIэрэщIэкIэ гъэщIэгъуэн 
яIэу къокIуэкI. Псалъэм папщIэ, Зэгу ры Iуэ-
ныгъэмрэ Абхъазымрэ я утхэр зыгъэдахэ 
псей нэхъыщхьэхэм фIащIа хьэп шыпхэмрэ 
абыхэм я щыгу дыдэм къыщыщIэдзауэ 
 къеубгъуэха «Iумыл» щыгъэ зэщIэп щIып-
щIэхэмрэ хуэщIащ цIыхухэм я гукъыдэжыр 
къэIэтыным, гъэщIэр къыщыунэху щIыма-
хуэм и теплъэ дахэхэм, дауэдапщэ нэгу-
зыужьхэм.

ЩIЫШЫЛЭМ и 13-р къэсыху абдеж цIыкIури 
инри щопэкIу, фэеплъ сурэтхэр щызытрагъэх. 
Псом хуэмыдэу сабийхэм я гукъыдэжыр 
къэзыIэтыр илъэс къэс, иджы хуэдэ зэманым, 
абдеж къыщызыкIухь «инджылыз трамвай» 
цIыкIурщ. Ар къатитIу зэтетщ, илъэси 3 - 5 
 ныбжь зиIэхэм яхуэщIауэ. ЦIыкIухэр ирагъэ-
тIысхьэри, утыкум и хъуреягъым къыщрашэкI. 
Апхуэдэщ псейм ихъуреягъкIэ щагъэув жыг 

Псейхэм  яIэжщ  я  фащэ

Къалащхьэм щагъэув ИлъэсыщIэ псей

Тырныауз къалэм дэт 
курыт еджапIэ №5-м и 
пэщIэдзэ классхэм ще-
джэхэр хагъэхьащ къыт-
щIэхъуэ щIэблэр гъэсэ-
нымкIэ мыхьэнэшхуэ зиIэ 
«Орлята России» гупым. 

ЗИ гугъу тщIы урысей-     
псо проектыр хуэгъэпсащ 
щIэблэр жылагъуэ Iуэхухэм 
хуэжыджэру къэгъэхъуным. 
Абы къызэщIеубыдэ сабий, 
егъэджакIуэ, адэ-анэ мел-
уанхэр икIи «Пэрытхэм я зэ-
щIэхъееныгъэ» щIалэгъуа-
лэм я урысей зэгухьэны -
гъэм хуэзыгъэхьэзырщ. 

Мыпхуэдэ Iуэхухэр ира-
гъэкIуэкI я Хэкум хуэпэ жы-
ныр, ар фIыуэ ялъагъуныр 
школакIуэхэм яхэлъхьэным 
теухуауэ. 

Урысей МВД-м и къудамэу 
Iуащхьэмахуэ районым щы-
Iэм балигъ мыхъуахэм я 
IуэхухэмкIэ и инспекторхэр Урысей МЧС-м и Управленэ нэхъыщхьэу КъБР-м 

щыIэм и лэжьакIуэхэм къызэрагъэпэщащ «Лъы ты - 
гъащIэ къегъэл!» псапэ Iуэху. 

ЛЪЫ щыхаш станцым пщэдджыжьым жьыуэ екIуэ-
лIащ абы хэтыну гупыж зыщIа, щIыналъэ МЧС-м и Iэна-
тIэхэм я лэжьакIуэхэр. Къыхэдгъэщынщи, мыбыхэм 
ящыщ куэдым я дежкIэ ар апхуэдэ япэ Iуэхутэкъым, 
уеблэмэ «ЩIыхь зиIэ донор» хъуахэри мащIэтэкъым, ауэ 
яхэтащ иджы къахыхьахэри. 

Лъы хашын ипэкIэ, абыхэм я узыншагъэр къапщытащ. 
- Лъымрэ донор плазмэр и лъабжьэу къызэрагъэпэщ 

препаратхэмрэ хуэныкъуэщ зи гъащIэр щытыкIэ шы-
нагъуэм къихута цIыхухэр. Иужь зэманым къахэхъуащ 
апхуэдэхэм. Дэ тщыщу лъы зыта дэтхэнэми Iэмал иIэщ 
псэзэпылъхьэпIэ хэхуахэм абы къикIынымкIэ ядэIэ-
пыкъуну, - къыхигъэщащ Урысей МЧС-м и Управленэ 
 нэхъыщхьэу КъБР-м щыIэм и унафэщI Надежин Ми-
хаил. 

ИпэжыпIэкIэ, Урысей МЧС-м и IэщIагъэлIхэр яфIэфIу 
илъэс куэд хъуауэ хэтщ медицинэ IуэхущIапIэхэм лъы 
гъэтIылъыгъэ яIэным пыщIа Iуэхум. 

Урысей МЧС-м и Управленэ нэхъыщхьэу КъБР-м щыIэм 
и пресс-IуэхущIапIэм и унафэщI Бер Къантемыр къызэ-
рыжиIащи, Урысей МЧС-р илъэс 33-рэ щрикъум, ды-
гъэгъазэм и 27-м, хуэщIауэ къызэрагъэпэща, мы хьэ-
нэшхуэ зиIэ Iуэху щхьэпэм хэтащ цIыху 50 - абыхэм ятащ 
лъы литр 25-м щIигъу. 

Iэмал имыIэу лъы тын зэрыхуейм шэч къытезыхьэхэр 
гудзакъэ, гуапагъэ зыбгъэдэлъ щIыналъэ МЧС-м и лэ-
жьакIуэхэм къыхураджэ донор хъуну, ипэжыпIэкIэ абы 
мыхьэнэшхуэ зэриIэр къыхагъэщу. ЖаIэ: «ЦIыху гъащIэ 
къегъэлыныр икъукIэ Iуэхушхуэщ!» 

УЭРДОКЪУЭ  Женя.

Iуэхур судым
нэсащ 

Урысей МВД-м Налшык къалэм 
щиIэ управленэм и следственнэ 
къудамэм и кIэм нигъэсащ щIы-
пIэм щыпсэу, илъэс 51-рэ зи 
 ныбжь цIыхухъум ехьэлIа уголов-
нэ  Iуэ хур. Ар ягъэкъуаншэ УФ-м и 
УК-м и 159-нэ статьям и 2-нэ 
Iыхьэм къыщыхьа щIэпхъаджа-
гъэр (гъэп цIэныгъэ) илэжьауэ. 

Налшык щыIэ УМВД-м 2023 гъэм 
бадзэуэгъуэм и 17-м зыхуигъэзащ 
илъэс 37-рэ зи ныбжь къалэдэс 
 цIыхубзым. ЗэрыжиIамкIэ, мы гъэм 

школакIуэхэм яхутепсэ лъы-
хьащ ди къэралым и дамы-
гъэхэм, абыхэм я тхыдэм, 
къарум, къэрал ныпым и 
плъыфэхэу фIэщхъуны-
гъэмрэ цIыхугъэмрэ я 
нэщэнэхэм я мыхьэнэм. 

«Навигаторы детства» 
щIы налъэ центрым и уна-

Лъы литр 
25-рэ ятащ

НыбжьыщIэ жыджэрхэм къахохъуэ

фэщIымрэ проектыр щIы-
пIэм щызезыгъакIуэмрэ 
школ ым и лэжьакIуэхэмрэ 
полицэм къулыкъу щызы-
щIэхэм фIыщIэ хъуащIащ 
Iуэху щхьэпэр къызэрызэ-
рагъэпэщам папщIэ. 

БАХЪСЭН  Ланэ. 

IэрыщI хужьыбзэхэр, уэздыгъэ зэмыфэгъу-
хэмкIэ гъэщIэрэщIа чэщанэ щIэкIыпIэхэр. Сы-
хьэтыпэ нэхъ мыхъуми а таурыхъым къыхэху-
та сабий цIыкIухэм я IутIыжщ, я нэм илъагъум-
рэ а псом къарит дэрэжэгъуэмрэ я гъащIэ кIэ 
гукъинэ ящыхъуну.

А псейхэм я къалэным къыщхьэщокI щэн-
хабзэм и утыку хъуа, Къэбэрдей уэрам зэ-
хуэщIам, «Победа» киногъэлъэгъуапIэм и 
гупэкIэ, щагъэувар. Ар инщ, уардэщ, хьэпшып 
цIыкIуу фIэлъым я бжыгъэр миным нос. Мет-
ри 10 зи лъагагъ псейм и гъэщIэрэщIэкIэр 
 телъыджэ зыщIыр Налшык и курыт школхэм 
щеджэ цIыкIухэм я IэдакъэщIэкIхэрщ. Абы-
хэм, уеблэмэ яхэтщ зэрыунагъуэу зэгъусэу 
ящIахэр. Къэгъуэтыгъуейщ сабийхэм я нэ-
къыфIэщIымрэ абыхэм ягукIэ къагъэщI къэ-
мыхъуа зырызхэмрэ къаIуатэ гупсысэм пэ-         
хъун - дунейпсо ирокъу жыпIэнщ, абыхэм 
 зэгъусэу уащыхэплъэкIэ. ФIыуэ ялъагъу тау-
рыхъхэм хэт лIыхъужьхэр, псэущхьэ цIыкIухэр, 
гъащIэр зэралъагъу плъыфэхэр щызэхуэхьэ-
са сурэтхэр, зэфIэкIыу яIэр зыхалъхьа хьэп-
шып IэрыщIхэр - псори дахащэщ, щIымахуэм 
и плъыфэу. Къалэ паркым и администрацэм 
абдежым щригъэкIуэкIынущ цIыкIухэм я 
 Iэ дакъэщIэкIхэм я гъэлъэгъуэныгъэ. Ипэ                
ита илъэсхэм, щIымахуэ зыгъэпсэхугъуэхэм 
икIыху, а уэрамым щекIуэкIыу щытащ музыкэ 
-литературэ гъэлъэгъуэныгъэхэр, джэгу зэ-
пеуэхэр, илъэсыщIэ фащэхэм я выставкэхэр. 
Урысейм иригъэкIуэкI дзэ Iуэху хэхам къы-
хэкIыу гуфIэгъуэ дауэдапщэхэр ягъэмэщIа 
щхьэкIэ, дэтхэнэ зы сабийри илъэсыщIэм 
зэрыщыгугъ хъуэпсапIэхэр зыщIыпIи кIуа-
къым.

Тхыдэ жыжьэмкIэ деплъэкIыжынщи, 1938 - 
1939 гъэхэм къалэм и уэрам нэхъыщхьэу щы-
та а Къэбэрдей уэрам дыдэм щагъэувауэ щы-
тащ лампI зэмыфэгъухэмкIэ гъэщIэрэщIа 
ИлъэсыщIэ псейр. Иджыпсту хуэдэу а зэман-
ми абы щызэхуэсырт цIыху куэд. Ноби ди нэ-
хъыжь къэнахэр топсэлъыхьыж абдежым 
щрагъэкIуэкIыу щыта ИлъэсыщIэ пшыхь 
 нэгузыужьхэм.

ЛЪОСТЭН  Музэ. 
Сурэтыр  Къарей Элинэ  трихащ.

 накъыгъэм и 31-м абы такси къри-
джащ сабийхэр еджапIэм ишэну. 
Гъуэгу здытетым, ар телефонкIэ и 
шыпхъум щепсалъэм, рулым дэ-
сым зэхихат шофёр тхылъ къыIэ-
рыхьэн папщIэ мыгувэу экзамен 
итын мурад зэриIэри, дэфтэрхэр 
гъэхьэзырынымкIэ къыдэIэпы-
къуфыну къыжриIащ. 

ЦIыхубзыр арэзы хъури, 2023 
гъэм накъыгъэм и 31-м щегъэ-
жьауэ мэкъуауэгъуэм и 20 пщIон-
дэ, абы и счётым ирилъхьащ сом 
мин 73-рэ. АдэкIэ цIыхухъум те-
лефоныр къытримыхыж, хуигъэ-
хьхэми жэуап къримытыж хъуащ. 

Налшык къалэм щыIэ УМВД-м 
уголовнэ къэлъыхъуэныгъэмкIэ и 
лэжьакIуэхэм яубыдащ шэч зы-
хуащIыр. Нэхъапэми суд зытра-
щIыхьа налшыкдэсым илэжьамкIэ 
зиумысыжащ. Абы жиIащ зэрыдэ-
мыIэпыкъуфынур ищIэми, къигъэ-
гугъэу цIыхубзым сом 73000-рэ 

къы зэрыIихар. Ар езым и щхьэ 
Iуэху кIэ къигъэсэбэпащ. 

Зэрагъэкъуаншэ уголовнэ Iуэхур 
судым Iэрагъэхьащ. 

Мазих тралъхьэ
Налшык къалэм щыIэ дзэ 

частым и балансым щыт, къэб-
гъэсэбэп мыхъужыну Ми-8 верто-
лётым и конструкцэр, сом мини 
155-рэ и уасэр, идыгъури хьэры-
чэтыщIэм гъущIхэкIхэр щыIа- 
хым иритащ, сом мин 200 къы-
пэкIуэу. 

УРЫСЕЙ МВД-м Налшык къа -
лэм щиIэ управленэм и къудамэ 
№2-м и следователхэм абыкIэ 
 къуаншэу къалъытащ Шэ джэм 
районым щыпсэу, илъэс  48-рэ зи 
ныбжь цIыхухъур. Зэраубзы хуам-
кIэ, хьэлъэхэр гъэIэпхъуэным пы-

щIа хьэрычэтыщIэм, 2018 гъэм и 
мэкъуауэгъуэм зэпкърихри, яхъу -
мэ щIыпIэм къришащ вертолё -
тым и пкъыгъуэр. Абы къигъэсэ-
бэпащ и дарэгъум Iуащхьэмахуэ 
район администрацэм и цIэкIэ 
 хуигъэхьэзыра дзыхь тхылъ нэп-
цIыр. Тхылъым къызэрыщыгъэ-
лъэгъуамкIэ, вертолётым и конст-
рукцэр щIыпIэ музейм иратырт 
 экспонату. АрщхьэкIэ, хьэры чэ-
тыщIэм ар мылъку хэкIыпIэ 
ищIащ.

Налшык къалэм щыIэ УМВД-м 
уголовнэ къэлъыхъуэныгъэмкIэ и 
лэжьакIуэхэм ар яубыдащ 2023 
гъэм и накъыгъэм. Абы къы-
пыщIар къалъыхъуэ. Налшык  
 къалэ судым хьэрычэтыщIэм                     
мази 6  трилъхьащи, ткIийуэ ща-
Iыгъ ко лонием щигъэкIуэнущ а 
пIалъэр. 

УАРДЭ Жантинэ.

Къэбэрдей-Балъкъэр Республикэм и Парламентым и депутатхэмрэ КъБР-м и Парламен-
тым и Аппаратым и лэжьакIуэхэмрэ Къэбэрдей-Балъкъэр Республикэм и Парламентым и IV 
- V зэхуэсыгъуэхэм я депутату щыта Гриневич Валерий Владислав и къуэм хуогузавэ абы               
и анэ Гриневич (Кузнецовэ) Тамарэ Василий и пхъур дунейм зэрехыжам къыхэкIыу. 

Къэбэрдей-Балъкъэр Республикэм и Парламентым и депутатхэмрэ КъБР-м и Парламен-
тым и Аппаратым и лэжьакIуэхэмрэ республикэм и хабзэгъэув IэнатIэ нэхъыщхьэм и Ве-
теранхэм я советым хэт Мэремщауэ Раисэ Хьэмырзэ и пхъум хуогузавэ абы и щхьэгъусэ 
Мэремщауэ Башир НэIиб и къуэр дунейм зэрехыжам къыхэкIыу.

Къэбэрдей-Балъкъэр Республикэм и Парламентым и депутатхэмрэ КъБР-м и Парламен-
тым и Аппаратым и лэжьакIуэхэмрэ Къэбэрдей-Балъкъэр Республикэм и Парламентым и IV 
- V зэхуэсыгъуэхэм я депутату щыта Гриневич Валерий Владислав и къуэмГГ  хуогузавэ абы               
и анэ Гриневич (ГГ Кузнецовэ)КК Тамарэ Василий и пхъурТТ  дунейм зэрехыжам къыхэкIыу. 

у у
тым и Аппаратым и лэжьакIуэхэмрэ республикэм и хабзэгъэув IэнатIэ нэхъыщхьэм и Ве-
теранхэм я советым хэт Мэремщауэ Раисэ Хьэмырзэ и пхъум хуогузавэ абы и щхьэгъусэ 
Мэремщауэ Башир НэIиб и къуэр дунейм зэрехыжам къыхэкIыу.

Къэбэрдей-Балъкъэр Республикэм и Парламентым и депутатхэмрэ КъБР-м и Парламен-


